
ᑕᕐᕆᔭᕐᓂᖅ

ᑎᑎᕋᖅᑐᖅ ᓈᓐᓯ ᒍᐱᐅᓪ

ᖃᐱᕋᖕᒐᔪᖅ  
(ᐃᓄᐃᑦ ᖃᐅᔨᒪᔭᖕᒋᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖕᒐ)

ᐊᕌᒍ ᓴᕿᓚᐅᖅᑐᖅ:  2010
ᐋᖅᑭᒃᓱᐃᔨ: ᓴᖅᑲᓕᐊᓯ ᑯᓄᒃ ᐊᒻᒪᓗ ᐄᐊᓐ 
ᒪᐅᕈ

ᖃᓄᐃᑦᑑᓂᖕᒐ: ᓱᓕᔪᖅ ᑕᕐᕆᔮᖕᒍᓯᒪᔪᖅ

ᓇᒥ ᐊᔾᔨᓕᐅᖅᑕᐅᓐᓂᖅᑲ:  ᐃᒡᓗᓕᒃ, 
ᐊᕐᕕᐊᑦ, ᐸᓐᓂᖅᑑᖅ, ᐊᒻᒪᓗ ᖃᐅᓱᐃᑦᑐᖅ

ᐅᖃᐅᓯᖕᒐ: ᐃᓄᒃᑎᑐᑦ

ᖃᐱᕋᖕᒐᔪᖅ ᐅᓂᒃᑳᖅᑐᖅ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖕᒐᓂ ᐊᒻᒪᓗ ᐃᓄᐃᑦ 
ᐃᓐᓇᑐᖃᐃᑦ ᖃᐅᔨᒪᔭᖕᒋᓐᓂᒃ 
ᖃᐅᔨᒋᐊᖅᑎᑦᑎᓇᓱᑦᑐᑎᒃ. ᐅᓂᒃᑳᖅᑐᑦ 
ᐅᑭᐅᖅᑕᖅᑐᖅ ᓂᒡᓚᓱᓐᓂᖅᓴᐅᓚᐅᖅᓯᒪᔪᖅ 
ᐊᕐᕋᒍᑦ 50 ᐊᓂᒍᖅᑐᑦ ᐅᓪᓗᒥᒧᑦ. 
ᑕᑯᔅᓴᐅᑎᑦᑎᔪᑦ ᐃᓄᐃᑦ ᐃᓄᑐᖃᖕᒋᑦ 
ᖃᐅᔨᒪᔭᖃᓪᓚᕆᒻᒪᑕ ᓄᓇᐅᑉ 
ᒥᒃᓵᓄᑦ ᐊᒻᒪᓗ ᖃᐅᔨᒪᓪᓗᑎᒃ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖕᒐᓂᒃ ᖃᐅᔨᒪᖁᔨᔪᑦ ᑭᓱᑦ 
ᐊᓯᔾᔨᕈᑕᐅᒻᒪᖕᒑᑕ. 

ᑕᕐᕆᔮᔅᓴᓕᐊᖕᒍᔪᕕᓂᖅ ᒪᕐᕉᖕᓄᑦ ᐃᓅᓐᓄᑦ. ᐊᔾᔨᓕᐅᕆᔨᐅᖃᑕᐅᔪᖅ 
ᓴᖅᑲᓕᐊᓯ ᑯᓄᒃ, ᐃᒡᓗᓕᖕᒥᐅᑕᖅ. ᐅᑯᐊ ᑕᕐᕆᔭᒐᓕᐊᕕᓂᖕᒋᑦ ᐊᑕᓈᕐᔪᐊᑦ 
ᐊᒻᒪᓗ ᒪᓕᒡᓗᑎᑦ (ᕿᓂᖅᑏᑦ). ᐊᔾᔨᓕᐅᕆᔨᐅᖃᑎᖕᒐ ᐄᐊᓐ ᒪᐅᕈ. 
ᐅᐃᓂᐸᐃᒡ, ᒫᓂᑑᕙᒥᐅᑕᖅ, ᐊᒻᒪᓗ ᐃᓕᓴᐃᔨᐅᓪᓗᓂ ᑭᒡᓕᓯᓂᐊᕐᓂᕐᒥᒃ 
ᓯᓚᒃᑐᖅᓴᕐᕕᒡᔪᐊᒥ ᐅᐃᓂᐸᐃᒡᒥ. 

ᐊᑕᐅᑦᑎᒃᑯᑦ, ᐊᔾᔨᓕᐅᕆᔩᒃ ᐊᐱᖅᓱᓚᐅᖅᑑᒃ 
ᐃᓐᓇᑐᖃᕐᓂᒃ, ᐊᓯᕙᖅᑎᓂᒃ, ᐊᒻᒪᓗ 
ᐊᓯᖕᒋᓐᓂᒃ ᑎᓴᒪᓂᒃ ᓄᓇᕗᒦᖖᒑᖅᓯᒪᔪᓂᒃ: 
ᐃᒡᓗᓕᒃ, ᐊᕐᕕᐊᑦ, ᐸᓐᓂᖅᑑᖅ, ᐊᒻᒪᓗ 
ᖃᐅᓱᐃᑦᑐᖅ. ᐊᐱᖅᓱᕈᒪᓚᐅᖅᑑᒃ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖕᒐᑕ ᒥᒃᓵᓄᑦ ᐊᒻᒪᓗ 
ᖃᓄᕐᓗ ᐃᓄᓐᓄᑦ ᐊᑦᑐᐃᓂᖃᕐᒪᖕᒑᑕ, 
ᐆᒪᔪᓄᓪᓗ, ᐱᕈᖅᑐᓄᓪᓗ, ᐊᒻᒪᓗ 
ᐊᕙᑎᑦᑎᓐᓄᑦ ᓄᓇᕗᒻᒥ. 

ᐅᖃᖃᑎᖃᖅᑐᑎᒃ ᐃᓄᓐᓂᒃ ᐃᖅᑲᐅᒪᔪᓂᒃ 
ᖃᓄᐃᑉᐸᓚᐅᖅᓯᒪᒻᒪᖕᒑᑕ 50 ᐊᕐᕌᒍᑦ 
ᐊᓂᒍᖅᑐᑦ, ᐊᔾᔨᓕᐅᕆᔩᒃ ᑕᑯᒃᓴᐅᑎᑦᑎᕘᒃ 
ᖃᓄᖅ ᐊᓯᔾᔨᖅᓯᒪᓕᕐᓂᖕᒐᓂᒃ. ᐆᑦᑑᑎᒋᓗᒍ, 
ᐊᑕᐅᓯᖅ ᐃᓐᓇᑐᖃᖅ ᐅᓂᒃᑳᓚᐅᖅᑐᖅ 
ᐊᑖᑕᖕᒐᓂᒃ ᒪᓕᖃᑦᑕᖅᑐᕕᓂᐅᓂᖕᒐᓂᒃ 
ᓯᓚᒧᑦ ᓄᑲᑉᐱᐊᖕᒍᑎᓪᓗᒍ. 
ᓯᓚᒨᖃᑦᑕᓚᐅᖅᑑᒃ ᓯᓂᓐᓂᐊᓕᕌᖕᒐᒥᒃ 
ᐃᓐᓇᑐᖃᖅ ᖃᐅᔨᓇᓱᐊᖅᑐᓂ ᓯᓚᐅᑉ 
ᐊᒻᒪᓗ ᓄᓇᐅᑉ ᖃᓄᐃᓐᓂᕆᓂᐊᖅᑕᖕᒐᓂᒃ. 

ᓱᒻᒪᑦ ᑕᑯᕋᓐᓂᕆᓂᐊᕐᒪᖕᒑᖅᐱᐅᒃ 
ᖃᐱᕋᖕᒐᔪᖅ
ᑕᕐᕆᔭᒐᖅ ᑕᑯᔅᓴᐅᑎᑦᑎᕗᖅ ᓴᖖᒋᔪᒥᒃ 
ᓴᖅᑭᑎᑕᐅᒐᓱᑦᑐᒥᒃ. ᑕᑯᒃᓴᐅᑎᑦᑎᔪᖅ 
ᐃᓄᐃᑦ ᐃᓐᓇᑐᖃᕐᓂᒃ ᓇᑭᑐᐃᓐᓈᖅᓯᒪᔪᓂᒃ 
ᓄᓇᕗᒻᒥ ᐅᓂᑳᖃᖅᑐᑎᒃ 
ᖃᓄᐃᑦᑑᕙᓚᐅᕐᒪᖕᒑᑦ ᓄᓇ ᐊᒻᒪᓗ 
ᖃᓄᖅ ᐊᓯᔾᔨᖅᓯᒪᓕᕐᒪᖕᒑᑦ. ᐃᓄᐃᑦ 
ᐊᐱᖅᓱᖅᑕᐅᔪᑦ ᐅᖃᓪᓚᐅᓯᖃᖅᐳᑦ ᐅᑭᐅᖅ 
ᐅᖅᑰᓂᖅᓴᐅᓕᕐᓂᖕᒐᓂᒃ ᐅᓪᓗᒥ. ᐃᓚᖕᒋᑦ 
ᐅᖃᐅᓯᖃᐳᑦ ᓯᑯᑉ ᐊᐅᑉᐸᓪᓕᐊᓕᕐᓂᖕᒐᓂᒃ 
ᐱᖃᓗᔭᐃᓪᓗ ᓄᖕᒍᑉᐸᓪᓕᐊᓕᕐᓂᖕᒋᓐᓂᒃ. 
ᐃᓚᖕᒋᓪᓗ ᐅᖃᐅᓯᖃᖅᐳᑦ ᓄᓇᒎᖅ 
ᐆᓇᖅᓯᕙᓪᓕᐊᓕᕐᓂᖕᒐᓂᒃ. ᐊᒥᓱᑦ ᐃᓄᐃᑦ 
ᐅᖃᐅᓯᖃᖅᑐᑦ ᐆᒪᔪᑦ ᓱᕐᓗ ᓇᑦᑏᑦ ᐊᒻᒪᓗ 
ᓇᓄᐃᑦ ᐊᔾᔨᒋᖖᒋᑕᖕᒋᓐᓂ ᐱᕙᓕᕐᒪᑕ. 

ᖃᐱᕋᖕᒐᔪᖅ ᑕᑯᔪᒥᓇᖅᑐᐊᓗᒃ ᐊᒻᒪᓗ 
ᑕᑯᒃᓴᐅᑎᑦᑎᓪᓗᓂ ᑲᔾᔮᕐᓇᖅᑐᐊᓗᓐᓂᒃ 
ᓄᓇᖖᒍᐊᓂᒃ. ᖁᕕᐊᓇᖅᑐᓂᓪᓗ 
ᐊᒥᓱᑦ ᐃᓐᓇᑐᖃᐃᑦ ᐅᓂᑳᖃᖅᑎᓪᓗᒋᑦ 
ᐃᓅᓯᕐᒥᓂᒃ. ᓈᓚᑦᑎᓪᓗᑕ ᐃᓐᓇᑐᖃᕐᓂᒃ, 
ᖃᐅᔨᕗᒍᑦ ᓇᑭᑐᐃᓐᓈᖅᓯᒪᒐᓗᐊᕐᒪᑕ 
ᓄᓇᓕᓐᓂ, ᐊᔾᔨᒌᐸᓗᓐᓂᒃ  
ᖃᐅᔨᖃᑦᑕᖅᓯᒪᕗᑦ. 

ᑕᕐᕆᔭᒐᖅ ᑐᑭᓯᓇᑦᑎᐊᖅᑐᖅ: ᓯᓚᕗᑦ 
ᐊᓯᔾᔨᖅᐸᓪᓕᐊᓂᖕᒐᓂᒃ. ᐱᕙᒌᔭᖅᓯᒪᔪᒪᒍᑦᑕ 
ᐊᓯᔾᔨᖅᐸᓪᓕᐊᓂᖕᒐᓄᑦ, 
ᐅᔾᔨᖅᓱᑦᑎᐊᕆᐊᖃᖅᐳᒍᑦ ᓇᔪᖅᑕᑦᑎᓐᓂᒃ 
ᐊᒻᒪᓗ ᐃᓐᓇᑐᖃᕗᑦ ᓈᓚᓪᓗᒋᑦ. 

ᑕᕐᕆᔭᕈᓐᓇᖅᑕᐃᑦ 
ᖃᐱᕋᖕᒐᔪᖅ ᐅᓇ 
ᐃᑭᐊᖅᑭᕕᒃᑯᑦ:   

 
www.isuma.tv/inuit-knowledge-
and-climate-change/ 

ᑭᓲᑉ ᒥᒃᓵᓅᖕᒐᕙ ᖃᐱᕋᖕᒐᔪᖅ

ᓄᓇᕐᔪᐊᕗᑦ

2 3  

http://www.isuma.tv/inuit-knowledge-and-climate-change/
http://www.isuma.tv/inuit-knowledge-and-climate-change/


2

1

3

ᐊᕿᓂᖅ  
ᓄᓇᕐᔪᐊᕐᒥ

ᐊᕿᓂᖅ ᓄᓇᕐᔪᐊᕐᒥᐅᓄᑦ 
ᖁᕕᐊᒋᔭᐅᖃᑕᐅᓂᖅᐸᐅᔪᖅ. 
ᓇᓂᑐᐃᓐᓇᑦᑎᐊᖅ 

ᐊᕿᔪᓐᓇᕋᕕᑦ. 
ᐃᓯᒐᐅᔭᖃᕐᓇᑎᐅᔪᓐᓇᖅᑐᖅ 
ᓯᐅᕋᕐᒥ ᐃᕕᒃᓱᒃᑲᓂᓪᓘᓐᓃᑦ. 
ᐊᕿᔪᓐᓇᖅᐳᑎᑦ ᐊᕿᔭᕐᕕᖕᒥ 
ᐃᓯᒐᐅᔭᖅᓯᒪᓗᑎᑦ. ᐃᓕᓐᓂᐊᕐᕕᔅᓯᓐᓂ 
ᐱᙳᐊᕐᕕᐊᓗᖕᒥᓪᓘᓐᓃᑦ 
ᐊᕿᔪᓐᓇᖅᐳᑎᑦ. ᐊᐳᒻᒥᓘᓐᓃᑦ 
ᐱᙳᐊᕈᓐᓇᖅᐳᑎᑦ ᓈᒻᒪᒃᑐᓂᒃ 
ᐊᑐᑐᐊᕈᕕᑦ.

ᐅᑯᐊ ᑕᕝᕙ ᐊᕿᓂᖅ ᓇᓂᑐᐃᓐᓇᖅ 
ᓄᓇᕐᔪᐊᕐᒥ. ᑭᓱᑦ ᐊᔾᔨᒌᒃᐸᑦ 
ᐊᔾᔨᒌᙱᓚᓪᓗ ᐊᕿᑎᓪᓗᒋᑦ?

ᐳᕉ
ᑖᓐᓇ ᐊᔾᔨᙳᐊᖅ ᐊᕐᓇᑦ ᐳᕉᒥᑦ. 
ᐊᓐᓄᕌᕆᕙᒃᑕᒥᖕᓂᒃ ᐊᑐᖅᑐᑦ 
ᐊᕿᑎᓪᓗᒋᑦ. ᐊᒥᓱᓂᒃ ᐊᕐᓇᓂᒃ 
ᐊᕿᑎᒻᒪᕆᒃᑕᖃᖅᑐᖅ ᐊᒥᐊᓕᒃᑲᑉ 
ᓂᒋᖓᓐᓂ. ᐃᒻᒪᖄ ᐅᓪᓗᐃᑦ 
ᐃᓚᖏᓐᓂ ᑖᒃᑯᐊ ᐱᙳᐊᕈᒫᖅᐳᑦ 
ᓄᓇᕐᔪᐊᕐᒥ ᐊᕐᓇᑦ ᐊᕿᔪᑦ 
ᓵᓚᖃᕋᓱᐊᖅᑎᓪᓗᒋᑦ.

ᐱᓂᓐ
ᑖᓐᓇ ᐊᔾᔨᙳᐊᖅ ᐊᖑᑎᑦ ᐱᓂᓐᒥ 
ᐋᕗᕆᑲ ᐅᐊᖕᓇᖓᓂᙶᖅᑐᑦ. ᐊᕿᔪᑦ 
ᐃᓯᒐᐅᔭᖃᕋᑎᒃ ᒪᓂᕋᑐᐃᓐᓇᕐᒥ. 
ᐃᓚᖏᑦ ᑮᓇᐅᔭᖃᖅᐸᙱᒻᒪᑕ 
ᐱᙳᐊᕈᑎᑖᕈᑎᒃᓴᖅᑖᕈᑎᓂᒃ. ᐃᓚᖏᑦ 
ᐊᒡᓛᑦ ᓇᖕᒥᓂᖅ ᐊᖅᓴᓕᐅᖅᐸᒃᑐᑦ 
ᐊᓐᓄᕌᒃᓴᔭᕕᓂᕐᓂᒃ, ᐊᐅᒃᑕᔫᓂᒃ 
ᐃᕙᓗᕕᓂᕐᓂᓪᓗ ᑕᓯᒃᑕᔫᓂᓪᓗ.

ᔮᒪᓂ
ᑖᓐᓇ ᐊᔾᔨᙳᐊᖅ ᐊᖑᑎᑦ ᐊᕿᔪᑦ 
ᔮᒪᓂᒥ ᐊᕿᔭᕐᕕᖕᒥ. ᐊᕿᔭᕐᓂᖅ 
ᖁᕕᐊᒋᔭᒻᒪᕆᐅᔪᖅ ᓄᑕᖅᑲᓄᑦ 
ᓄᓇᕐᔪᐊᕐᒥ ᖁᕕᐊᓇᕐᒪᑦ 
ᐃᖃᐃᓕᓴᕈᑎᑦᑎᐊᕙᐅᓪᓗᓂᓗ. 
ᐅᓪᓚᔭᖕᓇᒻᒪᕆᖕᓂᖓᓄᑦ ᐊᕿᓗᓂ, 
ᓄᑭᓄᑦ ᓴᙱᒃᑎᓴᕈᑕᐅᔪᖅ ᐊᒻᒪᓗ 
ᐊᐅᓚᔾᔭᕆᖕᓂᖅᓴᐅᔾᔪᑕᐅᓪᓗᓂ.

ᔪᑯᕋᐃᓐ
ᑖᓐᓇ ᐊᔾᔨᙳᐊᖅ ᔪᑯᕋᐃᓐᒥᙶᖅᑐᖅ, 
ᑕᕆᐅᑉ ᐊᑭᐊᓂ, ᐊᕐᓇᑦ ᓯᒡᔭᒥ 
ᓯᐅᕋᕐᒥ ᐊᕿᔪᑦ. ᓯᒡᔭᕐᒥ ᐊᕿᔭᖅᑐᑦ 
ᐊᓕᖅᓯᒃᓯᒪᔪᓐᓇᖅᑐᑦ ᑭᓯᐊᓂ 
ᐃᓯᒐᐅᔭᖅᓯᒪᓇᑎᒃ.

4

ᐊᐃᕌᓐ
ᑖᓐᓇ ᐊᔾᔨᙳᐊᖅ ᐊᖑᑎᑦ ᐊᐃᕌᓐᒥ. 
ᐊᐃᕌᓐ ᐱᖓᓐᓇᕐᒥᐅᑦ ᐊᑯᕐᖕᒐᓃᑦᑐᖅ. 
ᐊᖑᑎᑦ ᕿᑯᕐᒥ ᐊᕿᔭᖅᐸᒃᑐᑦ. 
ᐊᒥᓱᓂ ᓄᓇᓂ ᓄᑕᖅᑲᑦ ᐊᕿᕙᒃᑐᑦ 
ᐊᓯᖏᓐᓂᒡᓗ ᐱᙳᐊᖅᖢᑎᒃ ᕿᑯᕐᓂ 
ᐱᙳᐊᕐᕕᒃᓴᖃᑦᑎᐊᙱᓐᓂᑯᒧᑦ.

5

ᕙᓂᓱᐃᓚ
ᑖᓐᓇ ᐊᔾᔨᙳᐊᖅ, ᐊᕿᓂᑭᓴᐅᑎᔪᑦ 
ᕙᓂᓱᐃᓚᒥ. ᐃᓕᒌᑦ ᒪᒃᑯᒃᑐᑦ 
ᓇᓂᑐᐃᓐᓇᖅ ᓄᓇᓂᑦ 
ᐊᕿᔭᕐᓂᑭᓴᐅᑎᕙᒃᑐᑦ ᐊᒥᐊᓕᒃᑲᑉ 
ᓂᒋᖓᓂ. ᐃᓚᖏᑦ ᒪᒃᑯᒃᑐᑦ ᐊᖑᑎᑦ 
ᐊᕿᔨᒻᒪᕆᙳᖅᐸᒃᑐᑦ.

6

ᑲᓛᖦᖡᑦ ᓄᓈᑦ
ᑕᕝᕙᓂ ᐊᔾᔨᖖᒍᐊᕐᒥ ᑲᓛᖦᖡᑦ ᓄᓈᓂᑦ, 
ᓄᓇᕗᒻᒥᐅᑦ ᐊᓐᓄᕌᖅᓯᒪᔪᑦ ᐊᐅᐸᖅᑐᒥᒃ 
ᖁᖅᓱᖅᑐᒥᒡᓗ ᐊᕿᓂᑭᓴᐅᑎᖃᑕᐅᔪᑦ 
ᐅᑭᐅᖅᑕᖅᑐᕐᒥ ᐱᙳᐊᕕᒡᔪᐊᖅᑐᓂ. 
ᐊᕿᔪᑦ ᐃᒡᓘᑉ ᐃᓗᐊᓂ ᐊᖅᓴᖓ 
ᒥᑭᓐᓂᖅᓴᐅᓪᓗᓂ ᐱᙳᐊᖅᑐᓪᓗ 
ᖃᔅᓰᓐᓇᐅᓂᖅᓴᐅᓪᓗᑎᒃ ᓯᓚᒦᑦᑐᓂᑦ. 
ᐊᕿᔭᖅᐸᒃᑐᓂᑦ. 

ᐊᖑᓇᓱᒋᐊᕈᕕᑦ ᖃᓄᓕᒫᖅ 
ᐊᑦᑕᕐᓇᖅᑕᐃᓕᒪᔭᕆᐊᖃᖅᑐᑎᑦ. 
ᐱᒻᒪᕆᐅᖃᑕᐅᓂᖅᐸᐅᔪᖅ 

ᐊᖑᓇᓱᖕᓂᕐᒧᑦ ᖁᑭᐅᓯᕆᓂᕐᒧᑦ 
ᐊᑦᑕᕐᓇᖅᑕᐃᓕᒪᓂᖅ. ᐃᒪᐃᑦᑕᕆᐊᖃᖅᐳᑎᑦ:

OO ᖁᑭᐅᑎᑦ ᐊᖏᕐᕋᕐᓂ 
ᑐᖅᑯᖅᓯᒪᑦᑎᐊᕐᓗᒍ.

OO ᐊᐅᓪᓚᓕᕈᕕᑦ ᖁᑭᐅᑏᑦ 
ᐊᑦᑕᕐᓇᖅᑕᐃᓕᑎᓪᓗᒍ.

OO ᖁᑭᐅᓯᕆᓕᕈᕕᑦ 
ᐊᑦᑕᕐᓇᖅᑕᐃᓕᒪᐃᓐᓇᑦᑎᐊᕐᓗᑎᑦ.

ᖃᓄᖅ ᖁᑭᐅᑎᖕᓂᒃ 
ᑐᖅᑯᐃᑦᑎᐊᕈᓐᓇᖅᐱᑦ?
ᑐᖅᑯᑦᑎᐊᕐᓂᐊᕐᓗᒍ ᖁᑭᐅᑎᑦ, ᐃᓗᓖᕐᓗᒍ 
ᐸᖖᒐᐃᖅᓯᒪᔪᒧᐊᕐᓗᒍᓗ. ᐃᓗᓖᕐᓗᒍ 
ᑐᑭᖃᖅᑐᖅ ᓱᓇᒐᖃᕈᓐᓃᖅᑎᑦᑎᐊᕐᓗᒍ. ᓱᓇᒃᑲᑦ 
ᑐᖅᑯᖅᓯᒪᕙᒡᓗᒋᑦ ᖁᑭᐅᑎᕕᑦ ᑐᖅᑯᖅᓯᒪᕕᐊᑕ 
ᐊᓯᐊᓄᑦ, ᖁᑭᐅᑎᓃᑎᑉᐸᙱᓪᓗᒋᑦ.

ᖁᑭᐅᑎᑦ ᐸᖖᒐᐃᖅᓯᔪᒧᐊᕈᓐᓇᖅᑕᑦ ᒪᕐᕈᐃᑎᒍᑦ. 
ᓯᕗᓪᓕᕐᒥ ᐸᑭᓂᒡᕕᖓ ᐸᖖᒐᐃᕐᓗᒍ. ᑕᒪᒃᑯᐊ 
ᐸᑭᓂᒡᕕᖕᒧᑦ ᐸᖖᒐᐃᕈᑎᑦ ᐊᑭᖃᕋᑎᒃ 
ᐊᑐᐃᓐᓇᐅᔪᑦ ᐳᑭᖅᑕᓕᒃᑯᓐᓂᑦ. ᐸᑭᓂᒡᕕᖓ 
ᐸᖖᒐᐃᕈᖕᓂ ᐸᑭᓂᒃᑕᐅᔪᓐᓇᐃᓪᓕᓂᐊᖅᑐᖅ 
ᖁᑭᕆᐊᖅᑕᐅᔪᓐᓇᐃᓪᓕᓗᓂᓗ.

ᖁᑭᐅᑎᓄᓪᓗ 
ᐸᖖᒐᐃᖅᓯᒪᕝᕕᖃᕈᓐᓇᖅᖢᑎᑦ, 
ᑐᖅᑯᐃᕕᖕᒧᑦ, ᐴᕐᒧᑦ, ᐃᒡᓗᕈᓯᕐᒧᓪᓘᓐᓃᑦ 
ᐸᖖᒐᐃᓲᒧᑦ. ᖁᑭᐅᑎᖕᓂᑦ ᓱᓇᒃᑲᑦ ᐲᕐᓗᒋᑦ 
ᑐᖅᑯᕐᓗᒋᓪᓗ ᖁᑭᐅᑎᕕᑦ ᑐᖅᑯᕐᕕᐊᑕ 
ᐊᓯᐊᓄᑦ ᐸᖖᒐᐃᖅᓯᒪᖕᒥᔪᒧᑦ. ᐸᖖᒐᐃᕈᑖ 
ᑐᖅᑯᑦᑎᐊᖅᓯᒪᖕᒥᓗᒍ.

ᖃᓄᖅ ᐊᐅᓪᓚᓕᕈᕕᑦ ᖁᑭᐅᑎᑦ 
ᐊᑦᑕᕐᓇᖅᑕᐃᓕᑎᑦᑐᓐᓇᖅᐱᐅᒃ?
ᖃᖓᑐᐃᓐᓇᖅ ᐊᐅᓪᓚᓕᕌᖓᕕᑦ ᖁᑭᐅᑎᑦ 
ᓱᓇᒃᑭᖅᓯᒪᔭᕆᐊᖃᙱᑦᑐᖅ. ᓄᓇᓯᐅᑎᒃᑰᕋᓗᐊᕈᕕᑦ, 
ᖃᒧᑕᐅᔭᒃᑯᑦ, ᑎᓴᒪᓕᒃᑯᑦ, ᕿᒧᒃᓯᒃᑯᓪᓘᓐᓃᑦ 
ᖁᑭᐅᑎᑦ ᓱᓇᒃᑭᖅᓯᒪᔭᕆᐊᖃᙱᑦᑐᖅ. 
ᖁᑭᐅᑎᑦ ᖁᑭᐅᑎᒃᑯᕕᖕᓄᑦ ᑮᒃᓯᒪᔪᓐᓇᕐᒥᔭᑦ 
ᐊᐅᓪᓚᓕᕈᕕᑦ. ᑕᐃᒪᓐᓇ ᐊᐅᓪᓚᖅᓯᒪᖃᑎᒋᔭᑎᓪᓗ 
ᐊᑦᑕᕐᓇᖅᑐᒦᑦᑕᐃᓕᔪᓐᓇᖅᑐᓯ ᖁᑭᐅᑎᓪᓗ 
ᓱᕋᒃᑕᐃᓕᑎᓪᓗᒍ. ᖁᑭᐅᑎᑦ ᓱᓇᒃᑭᕐᓗᒍ ᑭᓯᐊᓂ 
ᖁᑭᕆᐊᕈᑎᒋᓂᐊᓕᕈᖕᓂ.

ᖃᓄᖅ 
ᐊᑦᑕᕐᓇᖅᑕᐃᓕᒪᔪᓐᓇᖅᐱᑦ 
ᖁᑭᐅᓯᕆᓕᕌᖕᒐᕕᑦ?
 ᐱᐅᓛᖕᒍᕗᖅ ᐃᓕᓐᓂᐊᕐᓗᓂ 
ᐊᑦᑕᕐᓇᖅᑕᐃᓕᒪᓂᕐᒥᒃ ᖁᑭᐅᓯᕆᓂᕐᒥᒃ 
ᐊᖕᒍᓇᓱᒃᑎᐅᔪᑐᖃᕐᒥᒃ.

ᐊᐱᖅᑯᑕᐅᒐᔪᒃᑐᑦ  

ᖁᑭᐅᓯᕆᓂᕐᒧᑦ 

ᐊᑦᑕᕐᓇᖅᑕᐃᓕᒪᓂᖅ
ᐊᑕᐅᓯᐅᙱᑦᑐᒥᒃ 
ᖁᑭᐅᑎᖃᕈᕕᑦ, 
ᖁᑭᐅᑎᓕᒫᑦ 
ᐊᑕᐅᑦᑎᒥ 
ᐊᑦᑕᕐᓇᙱᑦᑐᒥ 
ᑐᖅᑯᖅᓯᒪᓗᒋᑦ.

ᐅᑯᐊ ᑕᕝᕙ ᐊᑦᑕᕐᓇᖅᑕᐃᓕᒪᔾᔪᑕᐅᔪᓐᓇᖅᑐᑦ 
ᐊᖑᓇᓱᒋᐊᓕᕈᕕᑦ ᖁᑭᐅᓯᔭᕐᓗᑎᑦ:

OO ᐸᖖᒐᐃᖅᓯᒪᑏᓐᓇᕐᓗᒍ 
ᖁᑭᕆᐊᓚᐅᙱᓐᓂᕐᓂ.

OO ᑐᕌᖅᑎᑉᐸᒡᓗᒍ ᖁᑭᕆᐊᕐᓂᐊᖅᑕᕐᓄᑐᐊᖅ.
OO ᑐᕌᖅᑎᕝᕕᒋᔭᑦ ᖃᐅᔨᒪᓗᒍ ᑭᓲᖕᒪᖔᑦ, 

ᖃᐅᔨᒪᓗᒋᓪᓗ ᓯᕗᓂᐊᓃᑦᑐᑦ 
ᑐᓄᐊᓃᑦᑐᓪᓗ.

OO ᑎᑮᑦ ᐸᑭᓂᒡᕕᖓᓄᐊᖅᑕᐃᓕᓗᒍ 
ᖁᑭᕆᐊᓚᐅᙱᓐᓂᕐᓂ.

OO ᓱᓇᒐᐃᔭᖅᓯᒪᕙᒡᓗᒍ ᐅᓪᓚᖕᓂᐊᕈᕕᑦ, 
ᕿᒡᒋᕐᓂᐊᕈᕕᑦ ᒪᔪᕆᐊᖃᕈᕕᓪᓘᓐᓃᑦ.

OO ᖁᑭᐅᑦ ᓱᓇᒐᖃᙱᓐᓇᓱᒋᓚᐅᖅᓯᒪᙱᓪᓗᒍ.
OO ᓱᕐᕋᖕᓇᖅᑐᓂᒃ ᐃᒥᐊᓗᖕᓂᓪᓘᓐᓃᑦ 

ᐊᑐᖅᐸᙱᓪᓗᑎᑦ ᖁᑭᐅᓯᕆᓂᐊᕐᓂᕐᓂ 
ᖁᑭᐅᓯᕆᓕᕈᕕᓪᓘᓐᓃᑦ.

ᐊᖑᓇᓱᒃᑎᐅᒍᕕᑦ 
ᖁᑭᐅᓯᕆᑦᑎᐊᕈᓐᓇᕆᐊᖃᖅᑐᑎᑦ 
ᐆᒪᔪᓂᒡᓗ ᓇᒡᓕᒃᓵᖅᑎᑦᑎᑦᑕᐃᓕᓗᑎᑦ. 
ᐊᖑᓇᓱᒃᑎᐅᔪᑐᖃᕐᒥᒃ ᐅᕝᕙᓘᓐᓃᑦ 
ᐊᖑᓇᓱᒃᑐᓕᕆᔨᒃᑯᓐᓂᒃ 
ᐅᖃᖃᑎᖃᕐᓗᑎᑦ ᓇᓂ 
ᖁᑭᖅᓴᕆᐅᖅᓴᔪᓐᓇᕐᒪᖔᖅᐱᑦ.

ᐊᖑᓇᓱᖕᓂᖅ ᖁᕕᐊᓇᕐᔪᐊᕈᓐᓇᖅᑐᖅ 
ᐱᖃᓐᓇᕆᔭᕐᓄᑦ ᐃᓚᖕᓄᓪᓗ 
ᓂᕿᖃᖅᑎᑦᑎᔾᔪᑎᒋᔪᓐᓇᖅᓯᓐᓈᖅᖢᒍ. 
ᐊᖑᓇᓱᒃᑎᐅᔪᒪᒍᕕᑦ, 
ᐳᑭᖅᑕᓕᑯᓐᓂᑦ ᖁᑭᐅᓯᕆᓂᕐᒧᑦ 
ᐃᓕᓐᓂᐊᖅᑎᑦᑎᔾᔪᑎᖓᓐᓂᒃ 
ᐃᓕᓐᓂᐊᖃᑕᐅᓗᑎᑦ. ᑕᒪᑐᒥᖓ 
ᐃᓕᓐᓂᐊᕆᐊᖃᖅᑐᑎᑦ 
ᖁᑭᐅᑎᑖᕈᓐᓇᐅᑎᑖᕈᒪᒍᕕᑦ. ᐃᓕᓐᓂᐊᕐᓂᖅ 
ᖁᑭᐅᓯᕆᔪᓐᓇᕐᓂᕐᒥᒃ ᐱᒻᒪᕆᐊᓘᔪᖅ 
ᐊᖑᓇᓱᒃᑎᓕᒫᓄᑦ. 

ᓄᓇᕗᑦ

ᐅᓯᓕᖅᓲᑎᑦ  
ᐊᑐᓕᖅᑎᑕᐅᒃᑲᓐᓂᖅᑐᑦ

ᑭᓱᑐᐃᓐᓇᐃᑦ, ᓲᕐᓗ ᓂᐅᕕᕐᕕᖕᓂ 
ᓂᐅᕕᖅᐸᒃᑕᕗᑦ ᓂᕿᑦ ᐊᓐᓄᕌᓪᓗ, 
ᐅᒥᐊᕐᔪᐊᒃᑯᑦ ᓄᓇᕗᒻᒧᑦ 

ᑎᑭᑉᐸᒃᑐᑦ ᐅᓯᓕᖅᓲᑎᑎᒍᑦ. ᑭᓯᐊᓂ 
ᖃᐅᔨᒪᕕᑦ ᐅᓯᓕᖅᓲᑎᑦ ᐊᓯᖏᓐᓄᑦ 
ᐊᑐᖅᑕᐅᔪᓐᓇᕐᒥᖕᒪᑕ? 

ᖃᐅᔨᒋᐊᖅᑕ ᖃᓄᖅ ᐃᓄᐃᑦ 
ᐊᑐᖅᐸᖕᒪᖔᑕ ᐅᓯᓕᖅᓲᑎᓂᒃ ᓄᓇᕗᒻᒥ 
ᑲᓇᑕᒥᓗ. 

ᐅᓯᓕᖅᓲᑎᑦ ᐅᓯᖃᑦᑕᖅᑐᑦ 
ᓄᓇᕗᒻᒧᙵᐅᔾᔭᐅᔪᓂᒃ ᐅᒥᐊᕐᔪᐊᒃᑯᑦ. 
ᖃᓕᕇᓕᖅᑎᑕᐅᓯᒪᕙᒃᑐᑦ. ᐅᓯᓕᖅᓲᑎᑦ 
ᓴᕕᕋᔭᖕᓄᑦ ᓴᓇᔭᐅᓯᒪᔪᑦ ᐃᔾᔪᔫᓪᓗᑎᒃ 
ᓱᕋᔭᓐᓂᐊᙱᓐᓇᒥᒃ ᓯᓚᒧᓪᓗ 
ᐱᐅᔪᓐᓃᕐᓂᐊᙱᓐᓇᒥᒃ. ᒪᕐᕉᖕᓂᒃ ᒪᑐᖃᖅᑐᑦ 
ᐅᓱᓕᖅᓱᒐᕐᓂᕆᐊᖃᕐᒪᑕ. 

ᐱᕈᖅᑐᓕᐅᕐᕕᓕᐊᕆ- 
ᔪᓐᓇᖅᑕᑎᑦ
ᖃᐅᔨᒪᕕᑦ ᐱᕈᖅᓰᔪᓐᓇᕋᕕᑦ 
ᓯᓚᒥᐅᙱᑦᑐᖅ? ᐃᖃᓗᖕᒥᐅᑦ ᐅᓯᓕᖅᓲᑎᓂᒃ 
ᐊᑐᖅᖢᑎᒃ ᐱᕈᖅᑐᓕᐅᕐᕕᓕᐅᖅᓯᒪᔪᑦ! 
ᐅᓯᓕᖅᓲᑎᑦ ᐃᒻᒥᖅᓲᑎᓕᐅᖅᑕᐅᓪᓗᑎᒃ 
ᖃᐅᒻᒪᖅᑯᑎᖃᖅᖢᑎᒡᓗ. ᐅᓯᓕᖅᓲᑎᑦ 
ᐃᑭᐊᕐᒥᓕᖅᑕᐅᓯᒪᔪᑦ, ᐃᓗᐊ ᓂᒡᓚᔾᔮᙱᒻᒪᑦ. 
ᑕᐃᒪᓐᓇ ᐱᕈᖅᑐᑦ ᐱᕈᑦᑎᐊᕐᓂᐊᕐᒪᑕ 
ᐊᐅᔭᖅᑐᑦ. ᐱᕈᖅᑐᕕᓃᑦ ᓂᐅᕐᕈᑕᐅᔪᓐᓇᖅᑐᑦ 
ᐅᒥᐊᕐᔪᐊᒃᑯᑦ ᑎᑭᑉᐸᒃᑐᓂᒃ 
ᐊᑭᑭᓐᓂᖅᓴᐅᓗᑎᒃ.

ᖃᐅᔨᓴᕐᕕᓕᐊᕆᔪᓐᓇᖅᑕᑎᑦ
ᐊᓯᖏᑦᑕᐅᖅ ᐅᓯᓕᖅᓲᑎᓂᒃ ᖃᐅᔨᓴᕐᕕᓕᐅᖅᓯᒪᔪᑦ. 
ᑖᒃᑯᐊ ᓴᓇᔭᐅᓯᒪᔪᑦ ᐃᖃᓗᒃᑑᑦᑎᐊᕐᒥ ᐅᖅᓱᖅᑑᕐᒥᓗ. 
ᐃᑭᐊᕐᒥᓕᖅᑕᐅᓯᒪᔪᑦ ᐅᖅᑰᔪᓐᓇᕐᓂᐊᕐᒪᑕ. 
ᐊᔾᔨᒌᙱᑦᑐᓂᒃ ᖃᐅᔨᓴᕈᑎᖃᖅᑐᑦ ᖃᐅᔨᓴᖅᑎᑦ 
ᖃᓄᑐᐃᓐᓇᖅ ᖃᐅᔨᓴᕈᓐᓇᕐᓂᐊᕐᒪᑕ. 

ᖃᐅᔨᓴᕐᕕᒃ ᖃᐅᔨᓴᕐᕕᐅᔪᓐᓇᖅᑐᑦ ᐆᒪᔪᓂᒃ 
ᑕᕆᐅᕐᒥᒃ ᓄᓇᒥᓪᓘᓐᓃᑦ. ᐋᖅᑭᒃᑕᐅᓯᒪᔪᓐᓇᕆᓪᓗᑎᒃ 
ᐃᑦᑕᕐᓂᓴᓕᕆᔨᓄᑦ ᖃᐅᔨᓴᕐᕕᐅᓗᑎᒃ 
ᓄᓇᒋᔭᐅᕙᒃᑐᑐᖃᕕᓂᕐᓂᒃ ᓂᕐᔪᑎᑐᖃᕕᓂᕐᓂᒡᓗ. 
ᐅᓯᓕᖅᓲᑎᑦ ᐅᒥᐊᕐᔪᐊᕐᒧᐊᕋᒃᓴᓕᐊᕆᓯᒪᖕᒪᑕ 
ᓅᑕᕐᓂᖅᑐᑦ ᓇᒧᑐᐃᓐᓇᕐᓗ ᐃᓕᔭᐅᔪᓐᓇᖅᖢᑎᒃ. 

ᒫᒃ ᐊᔅᐸᓚᓐ ᒪᔪᕋᕐᕕᓕᐊᖓ
ᐃᖃᓗᖕᓂ ᒫᒃ ᐊᔅᐸᓚᓐ ᐅᓯᓕᖅᓲᑎᒥᒃ ᐃᖃᐃᓕᓴᕐᕕᓕᐅᖅᓯᒪᔪᖅ 
ᒪᔪᕐᕕᓕᖕᒥᒃ. ᕿᔪᖕᓂᒃ ᐊᒃᑕᑯᓂᒃ ᓴᓂᕋᖏᑦ ᐃᓪᓕᖅᓱᖅᖢᒋᑦ. 
ᐊᒥᓱᓂᒃ ᐊᑦᑕᑕᕐᕕᒃᓴᓂᒃ ᑎᒍᒻᒥᕕᓕᐅᖅᖢᓂᒋᑦ, ᑕᖅᓴᕆᒃᖢᑎᒃ 
ᐊᔾᔨᒌᙱᑦᑐᓂᒡᓗ ᓴᓇᒪᓂᖃᖅᖢᑎᒃ ᑎᒍᔭᒃᓴᓂᒃ ᑐᑎᔭᒃᓴᓂᒡᓗ. 
ᐃᓗᐊᓂ, ᒪᔪᕋᕆᐊᖅᑐᕈᓐᓇᖅᑐᑎᑦ, ᓲᕐᓗ ᖃᐃᖅᓱᒑᕐᒥ ᒪᔪᕋᕈᕕᑦ. 
ᐃᖃᐃᓕᓴᐅᑎᑦᑎᐊᕚᓗᒃ ᖁᕕᐊᓇᖅᖢᓂᓗ! 

ᐃᒡᓗᓕᐊᕆᔪᓐᓇᖅᑕᑎᑦ
ᐅᓯᓕᖅᓲᑎᑦ ᐃᒡᓗᓕᐊᕆᔭᐅᔪᓐᓇᒻᒪᕆᒃᑐᑦ. ᐅᓯᓕᖅᓲᑎᑦ 
ᑲᓇᑕᒥ ᐃᒡᓗᓕᐊᕆᔭᐅᕙᓕᖅᑐᑦ. ᐅᓯᓕᖅᓲᑎᓂᒃ 
ᐊᖏᕐᕋᖃᖅᑐᑦ ᕚᓐᑰᕙᒥ, ᐳᕆᑎᔅ ᑲᓚᒻᐱᐊᒥ, 
ᐊᓯᖏᓪᓗ ᑲᓇᑕᒥ ᐅᑭᐅᖅᑕᖅᑐᕐᒥᓪᓗ ᑕᐃᒪᐃᑦᑐᓂᒃ 
ᐃᒡᓗᓕᐅᓛᕐᓂᐊᓕᖅᖢᑎᒃ. 

ᐃᑭᐊᕐᒥᓕᕐᓗᒍ, ᐅᐊᔭᓕᖅᓱᕐᓗᒍ, 
ᑯᕕᔪᓐᓇᐅᑎᖃᓕᖅᑎᓪᓗᒍ, ᐅᓯᓕᖅᓲᑎᑦ 
ᐊᖏᕐᕋᐅᓕᕈᓐᓇᖅᑐᑦ. ᖃᓕᕇᓕᖅᑎᑕᐅᔪᓐᓇᕐᒥᔪᑦ 
ᐃᓂᖃᒃᑲᓐᓂᕐᓂᐊᕐᒪᑦ ᐃᒡᓗᑐᑦ. ᐃᓗᐊᓂ, ᐊᕙᓗᓕᕐᓗᒍ 
ᓇᑎᓕᕐᓗᒍᓗ ᑕᐃᒫᒃᑕᐅᖅ ᐃᒡᓗᑎᑐᑦ ᑕᑯᒐᔭᖅᑕᑐᑦ. 
ᒪᔪᕋᐅᑎᓕᐅᕈᓐᓇᒻᒪᕆᒃᑐᑦ ᖁᓛᓄᐊᕈᑎᒃᓴᓂᒃ. 

ᑭᓱᓕᐅᕋᔭᖅᐱᓪᓕ ᐅᓯᓕᖅᓲᑎᓄᑦ?  

ᖃᖓᑕᓲᕐᓂᒃ  
ᖃᐅᔨᓴᕐᓂᖅ ᐃᖃᓗᖕᓂ 
ᓄᓇᕐᔪᐊᕐᒥᓗ 
ᓇᓂᑐᐃᓐᓇᖅ

ᖃᖓᑕᓲᑦ ᓇᒧᑐᐃᓐᓇᖅ ᓄᓇᕐᔪᐊᕐᒥ ᖃᖓᑕᖃᑦᑕᖅᑐᑦ. 
ᖃᖓᑕᔪᓐᓇᕈᓐᓇᕆᐊᓖᑦ ᐅᖅᑰᔪᐊᓗᑎᒍᑦ 
ᓂᒡᓚᓱᒃᑐᐊᓗᑎᒍᓪᓗ. ᖃᖓᑕᔪᓐᓇᕆᐊᖃᖅᖢᑎᒡᓗ 

ᑲᓪᓕᖅᑐᒃᑯᑦ ᓱᕋᓚᐅᙱᓪᓗᑎᒃ. ᐃᑭᒪᔪᓂᒃ 
ᐊᑦᑕᕐᓇᖅᑐᒦᑎᑦᑎᑦᑕᐃᓕᔾᔪᑕᐅᔪᑦ ᐊᑲᕐᕆᓗᑎᒡᓗ ᖃᖓᑕᓗᑎᒃ 
ᓇᓃᒃᑲᓗᐊᕈᑎᒃ ᓄᓇᕐᔪᐊᕐᒥ.

ᓂᒡᓚᓱᒃᑐᕐᒥ 
ᖃᐅᔨᓴᕐᓂᖅ
ᖃᖓᑕᓲᓕᐅᖅᑎᑦ ᓴᓇᓕᕌᖓᒥᒃ 
ᓄᑖᕐᒥᒃ ᖃᖓᑕᓲᕐᒥᒃ, ᖃᐅᔨᒪᔭᕆᐊᓖᑦ 
ᖃᓄᖅ ᐱᔪᓐᓇᖅᑎᒋᖕᒪᖔᑕ. ᑕᐃᒪᓐᓇ 
ᖃᖓᑕᓲᓕᐅᖅᑐᑦ ᖃᖓᑕᓲᓂᒃ 
ᐃᖃᓗᖕᓄᐊᕈᔾᔨᕙᒃᑐᑦ. ᐃᖃᓗᐃᑦ 
ᒥᑦᑕᕐᕕᖓ ᖃᐅᔨᓴᕐᕕᑦᑎᐊᕙᐅᔪᖅ ᖃᓄᖅ 
ᓄᑖᑦ ᖃᖓᑕᓲᑦ ᐱᔪᓐᓇᖅᑎᒋᖕᒪᖔᑕ 
ᓂᒡᓚᓱᕕᔾᔪᐊᕈᓐᓇᖅᑐᒥ.

ᐃᖃᓗᐃᑦ ᒥᑦᑕᕐᕕᖓ ᐊᖏᔪᐊᓘᖕᒪᑦ 
ᒥᒡᕕᖓᓗ ᓯᓕᒃᑑᓪᓗᓂ. ᒥᒡᕕᖓ 
ᓈᒻᒪᑦᑎᐊᖅᑐᖅ ᖃᖓᑕᓲᓄᑦ 
ᐃᓄᒋᐊᓲᖑᔪᓄᑦ. ᐃᖃᓗᖕᓂ ᒥᑦᑕᕐᕕᖕᒥ 
ᐃᖅᑲᓇᐃᔭᖅᑐᑦ ᐃᑲᔪᕈᓐᓇᖅᑐᑦ 
ᖃᖓᑕᓲᖅᑎᓂᒃ ᖃᐅᔨᓴᕆᐊᖅᑐᖅᓯᒪᔪᓂᒃ. 
ᐃᖃᓗᐃᓪᓗ ᐅᑭᐅᒃᑯᑦ 
ᓂᒡᓚᓱᕕᔾᔪᐊᓕᕈᓐᓇᖅᖢᓂ. ᐃᖃᓗᖕᓂ 
ᓂᒡᓚᓱᖕᓂᖓ -30°C-ᒦᓕᖃᑦᑕᕈᓐᓇᖅᑐᖅ 
ᐅᓪᓗᓄᑦ ᑎᓴᒪᓄᑦ ᑕᓪᓕᒪᓄᓪᓘᓐᓃᑦ, 
ᑕᐃᒪᓐᓇ ᐊᑯᓂᐅᑎᒋᔪᒧᓪᓗ 
ᖃᖓᑕᓲᓕᐅᖅᑎᑦ ᖃᐅᔨᓴᕈᒪᕙᒃᖢᑎᒃ 
ᖃᖓᑕᓲᖏᑦ ᐱᐅᒐᓗᐊᕐᒪᖔᑕ. 

ᐅᑯᐊ ᑕᕝᕙ ᖃᖓᑕᓲᑦ ᓂᒡᓚᓱᒃᑐᒥ 
ᖃᐅᔨᓴᖅᑕᐅᕙᖕᓂᖏᑕ ᐃᓚᖏᑦ:

●● ᖃᖓᑕᓲᓕᕆᔩᑦ ᖃᖓᑕᓲᑉ 
ᐊᐅᓚᐅᑎᖏᓐᓂᒃ ᐊᐅᓪᓚᔾᔭᐃᕙᒃᑐᑦ 
ᐃᑲᕐᕋᒐᓴᖕᓂ ᓂᒡᓚᓱᒃᑐᒦᓚᐅᖅᑎᓪᓗᒋᑦ. 
ᖃᖓᑕᓲᓕᕆᔩᑦ ᐊᐅᓚᐅᑎᖓᓂᒃ 
ᐊᒥᓱᐊᖅᑎᖅᑐᑎᒃ ᐊᐅᓚᔾᔭᐃᕙᒃᑐᑦ. 
ᑕᐃᒪᓐᓇ ᖃᐅᔨᔪᓐᓇᖅᑐᑦ 
ᓂᒡᓚᓱᒃᑐᒥᐅᒐᓗᐊᖅ ᐊᐅᓚᐅᑎᖏᑦ 
ᐃᖏᕐᕋᓯᔪᓐᓇᐃᓐᓇᐅᔭᕐᓂᐊᕐᓂᖏᓐᓂᒃ. 

●● ᖃᖓᑕᓲᓕᕆᔩᑦ ᖃᐅᔨᓴᖅᐸᖕᒥᔪᑦ 
ᖃᓄᖅ ᖃᖓᑕᓲᑉ ᐃᓗᐊ 
ᓂᒡᓚᓱᒃᑎᒋᕙᖕᒪᖔᑦ, ᐊᖁᑎᖏᑕ, 
ᐱᔨᑦᑎᕋᖅᑎᖕᒋᑕ, ᐃᑭᒪᔪᓪᓗ 
ᐃᓂᒋᕙᒃᑕᖏᓐᓂ. ᖃᐅᔨᓴᖅᐸᖕᒥᔪᑦ 
ᖃᓄᖅ ᐃᑦᑎᕐᕕᖃᕐᕕᖓ 
ᓂᒡᓚᓱᒃᑎᒋᕙᖕᒪᖔᑕ. 

●● ᖃᐅᔨᓴᖅᐸᖕᒥᔪᑦ ᖃᓄᖅ 
ᒥᑦᑎᒪᓪᓗᑎᒃ ᐃᖏᕐᕋᔪᓐᓇᕐᒪᖔᑕ. 
ᖃᖓᑕᓲᖅ ᐊᒥᓱᐊᖅᑎᖅᖢᒍ 
ᖃᖓᑦᑕᖅᑎᑕᐅᕙᒃᑐᖅ 
ᒥᑎᑕᐅᕙᒃᖢᓂᓗ. 

●● ᖃᖓᑕᓲᓕᕆᔩᑦ ᖃᐅᔨᓴᖅᐸᒃᑐᑦ 
ᖃᓄᖅ ᖃᖓᑕᓲᖅ 
ᖃᖓᑕᑦᑎᐊᖅᑎᒋᔪᓐᓇᕐᒪᖔᑦ 
ᓂᒡᓚᓱᒃᑐᒥ. ᖃᐅᔨᓴᖅᐸᖕᒥᔪᑦ 
ᓄᖅᑲᕈᑎᖏᓐᓂᒃ.

ᐊᓯᖏᑦ 
ᖃᐅᔨᓴᒐᒃᓴᑦ
ᐃᖃᓗᖕᓂᑐᐊᖑᖏᑦᑐᖅ ᖃᖓᑕᓲᓕᕆᔩᑦ 
ᖃᐅᔨᓴᖅᐸᑦᑐᑦ ᖃᓄᖅ ᖃᖓᑕᓲᑦ 
ᐱᐅᑎᒋᖕᒪᖔᑕ. ᐅᖅᑰᔪᕐᓂᑦᑕᐅᖅ 
ᖃᐅᔨᓴᖅᐸᖕᒥᔪᑦ! ᖃᖓᑕᓲᖅᑎᑦ 
ᖃᐅᔨᓴᖅᐸᖕᒥᔪᑦ ᐅᖅᑰᔪᒻᒪᕆᐊᓗᖕᓂ 
ᓄᓇᓂᒃ, ᓲᕐᓗ ᐊᓪ ᐊᐃᓐᒥ, ᔫᓇᐃᑎᑦ ᐊᕋᑉ 
ᐃᒪᕋᑦ ᓄᓇᖓᓐᓂ. ᐊᓪ ᐊᐃᓐᒥ, ᐊᐅᔭᒃᑯᑦ 
ᐅᖅᑰᓂᖃᓕᕈᓐᓇᖅᑐᑦ 40°C ᐅᖓᑖᓃᑦᑐᓂᒃ.

ᐃᓛᓐᓂᒃᑯᑦ, ᖃᖓᑕᓲᑉ ᑭᓱᑯᑦᑎᖏᑦ 
ᖃᐅᔨᓴᕐᕕᖕᓄᐊᖅᑕᐅᕙᒃᑐᑦ ᖃᐅᔨᓴᖅᑎᑦ 
ᖃᐅᔨᓴᕈᓐᓇᕐᓂᐊᕐᒪᑕ ᖃᓄᖅ ᖃᖓᑕᓲᖅ 
ᐱᔪᓐᓇᖅᑎᒋᓂᐊᕐᒪᖔᑦ ᑲᓪᓕᖅᑐᒥ. 
ᖃᐅᔨᓴᖅᑎᑦ ᐆᒻᒪᖅᑯᑎᓂᒃ ᐊᑐᕐᓗᑎᒃ 
ᑲᓪᓕᖅᑑᔮᖅᑎᑦᑎᔪᓐᓇᖅᑐᑦ. ᖃᐅᔨᔪᓐᓇᖅᑐᑦ 
ᖃᖓᑕᓲᖅ ᖃᓄᐃᓐᓇᔭᕐᒪᖔᑦ ᑲᓪᓗᖕᒧᑦ 
ᐊᒃᑐᖅᑕᐅᓐᓂᕈᑎᒃ.

ᐊᑦᑕᕐᓇᕈᓐᓇᕐᒥᔪᒥᒃᑕᐅᖅ ᖃᐅᔨᓴᖅᐸᒃᑐᑦ 
ᐊᐅᓚᐅᑎᖏᑦ ᖃᓄᐃᓐᓇᔭᕐᒪᖔᑕ 
ᑎᖕᒥᐊᕐᒥᒃ ᐊᐳᖅᓯᓐᓂᕈᑎᒃ. ᖃᐅᔨᓴᖅᑎᑦ 
ᐊᑐᖅᐸᒃᑐᑦ ᖃᐅᔨᓴᕈᑎᒥᓂᒃ ᑕᐃᔭᕐᒥᒃ 
“ᐊᕿᒡᒋᐅᔭᕐᒧᑦ ᖁᑭᐅᑦ” ᖁᑭᕆᐊᖅᖢᑎᒃ 
ᑐᖁᖓᔪᓂᒃ ᑎᖕᒥᐊᓂᒃ ᐊᐅᓚᐅᑎᖓᓄᑦ 
ᖃᖓᑕᓲᖅᑎᐅᓪᓗ ᐃᒐᓛᖓᓄᑦ. 
ᐊᐅᓚᐅᑎᖓ ᐃᖏᕐᕋᐃᓐᓇᖅᐸᑦ 
ᐃᒐᓛᖓᓗ ᓯᖁᒥᙱᑉᐸᑦ, ᖃᐅᔨᒪᓂᐊᖅᑐᑦ 
ᖃᖓᑕᓲᖅ ᖃᓄᐃᓐᓇᔭᙱᓐᓂᖓᓂᒃ 
ᑎᖕᒥᐊᖅᑎᒎᕋᔭᕋᓗᐊᕐᓂᕈᑎᒃ.

ᖃᓄᑐᐃᓐᓈᓗᒃ ᐱᔭᕆᐊᖃᖅᐸᒃᑐᑦ ᖃᖓᑕᓲᑦ 
ᐃᓄᖕᓂᒃ ᐅᓯᔪᓐᓇᑦᑎᐊᖁᓪᓗᒋᑦ. ᐃᖃᓗᐃᑦ 
ᒥᑦᑕᕐᕕᖓ ᐱᒻᒪᕆᐅᔪᖅ ᖃᖓᑕᓲᓂᒃ 
ᖃᐅᔨᓴᖅᐸᒃᑐᓂᒃ ᓇᓂᑐᐃᓐᓇᖅ  
ᓄᓇᕐᔪᐊᕐᒥ! 

Airbus A320neo  
ᐆᒃᑐᖅᑕᐅᓯᒪᔪᑦ ᐃᖃᓗᖕᓂ.

Airbus A380  
ᐆᒃᑐᖅᑕᐅᓯᒪᔪᑦ ᐃᖃᓗᖕᓂ.

Boeing 777  
ᐆᒃᑐᖅᑕᐅᓯᒪᔪᑦ ᐃᖃᓗᖕᓂ.

14 15  



ᓇᑦᑎᕕᓃᑦ ᑎᒥᒧᑦ ᐱᐅᔪᖃᐅᖅᑐᖅ ᓲᕐᓗ 
ᐅᖅᓱᑦᑎᐊᕙᖃᖅᖢᓂ. ᐅᖅᓱᑦᑎᐊᕙᑦ 
ᐃᑲᔫᑎᖃᖅᑐᑦ ᐆᒻᒪᑎᒧᑦ ᐊᒻᒪᓗ 
ᐱᐅᒋᓪᓗᓂ ᐅᕕᓂᓐᓄᑦ. 

ᓇᑦᑎᕕᓂᖅ ᐊᒡᒍᐊᓕᕿᓵᖅ
ᓴᓇᔭᐅᓂᖓ: 15 min | ᐆᑦᑎᔭᐅᓂᖓ: 
15 min | ᓂᖅᖠᖅᓯᔪᖅ: 4ᐊ ᒡᒍᐊᓕᕿᓵᓕᐅᕐᓗᓂ 

ᐊᔪᕐᓇᙱᑦᑐᑯᓗᒃ, ᒪᒪᖅᖢᓂᓗ! 
ᐊᒡᒍᐊᓕᕿᓵᓕᐅᕐᓗᓂ ᐆᓇᖅᑐᒧᑦ 

ᐃᖑᓚᒃᐸᓪᓕᐊᓗᒋᑦ. ᓂᕿᓕᐅᖅᑕᕐᓂᒃ 
ᐆᒃᑎᑲᐅᖅᑐᕐᓇᖅᑐᖅ ᐆᓗᐊᙱᓪᓗᒋᑦ.

ᑲᑎᑦᑐᓐᓇᖅᑕᑎᑦ ᒪᒪᕆᓛᕆᔭᑎᑦ 
ᓂᕿᑦ ᐱᕈᖅᑐᕕᓃᓪᓗ. ᐃᓄᓕᖅᑕᓂᒃ 
ᐃᓚᓯᔪᓐᓇᖅᑐᑎᑦ ᓲᕐᓗ ᓇᑦᑎᕕᓂᕐᓂᒃ, 
ᑐᒃᑐᕕᓂᕐᓂᒃ, ᐅᒥᖕᒪᕕᓂᕐᓂᒡᓘᓐᓃᑦ.

ᐃᓚᒃᓴᖃᐅᕈᕕᑦ ᓂᕿᓕᐅᕐᕕᖕᓂ 
ᐊᔾᔨᒌᙱᑦᑐᓂᒃ ᐊᒡᒍᐊᓕᕿᓵᓕᐅᖅᑕᑎᑦ 
ᒪᒪᖅᓴᐅᓯᕈᓐᓇᖅᑕᑎᑦ.

ᐊᓯᔾᔨᐅᑎᒃᓴᖅ

●● ᓇᑦᑎᐅᑉ ᓂᕿᖓ ᑭᖑᕝᕕᕈᓐᓇᖅᑕᑦ 
ᐊᓯᐊᓂ ᓂᕿᒥᒃ ᓲᕐᓗ ᑐᒃᑐᕕᓂᖅ, 
ᐃᒻᒧᒃᓯᐅᒐᖅ, ᐊᕿᒡᒋᐅᔭᖅ, ᑰᑰᓯᓘᓐᓃᑦ. 

●● ᐃᓚᓯᔪᓐᓇᖅᑐᑎᑦ ᐊᓯᖏᓐᓂᒃ 
ᐱᕈᖅᑐᕕᓂᕐᓂᒃ, ᓲᕐᓗ ᐸᐸᓂᒃ 
ᐊᑐᖓᐅᔭᙳᐊᓂᒡᓘᓐᓃᑦ. 
ᐊᑐᕈᓐᓇᕐᒥᔪᑎᑦ ᖁᐊᖅᓯᒪᔪᓂᒃ 
ᐱᕈᖅᑐᕕᓂᕐᓂᒃ. 

●● ᐱᕈᖅᑐᕕᓃᓐᓇᖅᑐᓲᓄᑦ 
ᐊᒡᒍᐊᓕᕿᓵᓕᐅᕈᓐᓇᖅᐳᑎᑦ 
ᐊᑐᖔᕐᓗᑎᑦ ᑑᕘᒥᒃ ᐅᕝᕙᓘᓐᓃᑦ 
ᐱᕈᖅᑐᕕᓂᓕᒃᑲᓐᓂᑐᐃᓐᓇᕐᓗᒍ 
ᓂᕿᖃᙱᓪᓗᒍ.

ᐃᑲᔫᑦ

ᑖᓐᓇ ᐊᒡᒍᐊᓕᕿᓵᖅ ᓴᓇᔪᓐᓇᕐᒥᔭᑦ 
ᐊᓛᓯᒧᑦ ᐃᓇᓘᔭᙳᐊᓄᓪᓘᓐᓃᑦ.

ᐊᓛᓯᓕᐅᕐᓂᐊᕐᓗᑎᑦ, ᐊᑕᐅᓯᖅ ᐃᕐᖑᓯᖅ 
ᐃᒪᖅ ᐊᒻᒪ ᐊᑕᐅᓯᖅ ᐃᕐᖑᓯᖅ ᐊᓛᓯ 
ᖃᑦᑕᕋᓛᕐᒧᑦ. ᖃᓛᓕᖅᑎᓚᐅᕐᓗᒍ, 
ᐆᓇᕐᓂᖓ ᖃᒥᒋᐊᕐᓗᒍ ᐆᑦᑎᓗᒍ 
ᐃᒪᖃᕈᓐᓃᖅᑎᓪᓗᒍ (10- 15 min-
ᐸᓗᖕᓄᑦ).

ᐃᓇᓘᔭᙳᐊᑦ ᐆᑦᑎᓂᐊᕐᓗᒋᑦ, 
ᐃᒪᖅ ᖃᓛᓕᖅᑎᓚᐅᕐᓗᒍ ᐃᓚᓗᒋᑦ 
ᐃᓇᓘᔭᙳᐊᑦ. ᖃᓛᖅᑎᓪᓗᒍ 2-4 
min-ᓄᑦ, ᐅᕝᕙᓘᓐᓃᑦ ᐃᓇᓘᔭᙳᐊᑦ 
ᐊᕿᒡᓕᒃᐸᑕ. 

ᒪᓕᒐᒃᓴᑦ

1	 ᓇᑦᑎᕕᓂᖅ ᐊᓗᕝᕕᖕᒧᐊᕐᓗᒍ  
ᐊᓘᑎᕐᔪᐊᕐᓂᒃ ᐃᓚᓗᒍ ᑎᐅᕆᐊᑭ 
ᒪᒪᖅᓴᐅᒻᒥᒃ. ᑕᐃᒪᐃᓕᖓᑎᑐᐃᓐᓇᕐᓗᒍ 
10 min-ᓄᑦ. ᑕᒪᓐᓇ ᓂᕿᒧᑦ 
ᒪᒪᖅᓴᐅᒻᒥᒃ ᐃᔅᓴᒃᓯᔪᖅ.

2	 ᐊᖏᔪᒧᑦ ᓵᑦᑑᔭᐅᑎᒧᑦ, ᐃᓚᓗᒍ 
ᐊᑕᐅᓯᖅ ᐊᓘᑎᕐᔪᐊᖅ ᐅᖅᓱᕐᒥᒃ 
ᐆᓇᕐᓂᖕᒐ ᐆᓇᓛᖓᓃᑎᓪᓗᒍ. 
ᓵᑦᑑᔭᐅᑦ ᐆᓇᖅᓯᒃᐸᑦ, ᐃᓚᓗᒋᑦ ᓂᕿᑦ 
ᑲᔪᖅᓯᑦᑎᐊᕆᓗᒋᑦ. 3-5 min-ᐸᓗᖕᓄᑦ. 
ᓴᓂᕐᕙᒡᓗᒋᑦ ᐸᓕᐊᕐᒧᑦ.

3	 ᑖᔅᓱᒧᖓᔅᓴᐃᓐᓇᖅ ᓵᑦᑑᔭᐅᑎᒧᑦ, ᐅᖅᓱᑉ 
ᐊᒥᐊᒃᑯᖓ ᐃᓚᓗᒍ ᐱᕈᖅᑐᕕᓂᓪᓗ 
ᐃᓚᓗᒋᑦ. ᐆᑦᑎᓗᒋᑦ ᐱᕈᖅᑐᕕᓃᑦ 
ᐊᑯᓂᐅᙱᑦᑐᖅ. ᐃᖑᓚᖅᐸᓪᓗᒋᑦ 
ᐆᓗᐊᕐᓂᐊᖏᒻᒪᑕ. ᑕᐃᒪᐃᓕᐅᕐᓗᒍ 
ᐱᕈᖅᑐᕕᓂᑦ ᐊᕿᓪᓕᑎᐊᕐᔪᒡᓗᒋᑦ.

4	 ᓂᕿᑦ ᓵᑦᑑᔭᐅᑎᒧᑦ ᐅᑎᖅᑎᓪᓗᒋᑦ 
ᐃᓚᓗᒋᑦ ᐱᕈᖅᑐᕕᓃᑦ. ᐃᓚᓕᕐᒥᓗᒋᒃ 
ᒪᒪᖅᓴᐅᑦ ᐊᒥᐊᑯᖓ ᐃᒪᕐᒥᒡᓗ.  

5	 ᐆᑦᑎᓗᒍ 2 min-ᓄᑦ ᒪᒪᖅᓴᐅᑎᖓ 
ᕿᕐᓂᖅᓯᑎᓪᓗᒍ.

6	 ᐃᓚᓗᒍ ᑕᕆᐅᖅ ᐸᐸᓗ 
ᒪᒪᖅᓴᐅᑎᒋᓗᒋᑦ. 

ᐃᓚᒃᓴᖏᑦ

●● 1 lb ᓇᑦᑎᕕᓂᖅ, ᓴᑑᑕᐅᓗᒋᑦ 
ᐊᒡᒍᕐᓗᒋᑦ

●● 1/3 ᐃᕐᖑᓯᖅ ᑎᐅᕆᐊᑭ 
ᒪᒪᖅᓴᐅᑦ ᓇᖕᒥᓂᖅ ᓴᓇᓗᒍ 
ᓂᐅᕕᐊᕆᓗᒍᓘᓐᓃᑦ (ᐅᓇᓃᑦᑐᖅ 
ᑕᑯᓗᒍ ᖃᓄᖅ ᓴᓇᓂᐊᕐᒪᖔᑦ)

●● 2 ᐊᓘᑎᕐᔪᐊᒃ ᐋᓕᕝ ᐅᕝᕙᓘᓐᓃᑦ 
ᑲᓅᓚ ᐅᖅᓱᖅ

●● 1 ᐃᑎᐅᔭᖅ, ᐊᒡᒍᑦᑎᐊᕐᓗᒍ 
ᒥᑭᑦᑑᑎᒻᒪᕆᖕᓂᒃ

●● 1 ᐅᑲᓕᐅᑉ ᓂᕿᐊ, ᐊᒡᒍᖅᓯᒪᓗᒍ 
ᓴᑦᑐᓂᒃ 

●● 1 ᓴᓗᕆ, ᐊᒡᒍᖅᓯᒪᓗᒍ ᓴᑦᑐᓂᒃ 
●● 1 1/2 ᐃᕐᖑᓯᖅ ᐳᕌᒃᓕ 
(ᖁᐊᖑᔪᓐᓇᖅᑐᖅ), ᐊᒡᒍᖅᓯᒪᓗᒋᑦ 

●● 2/3 ᐃᕐᖑᓯᖅ ᐃᒥᖅ
●● ᑕᕆᐅᖅ ᐸᐸᓗ ᒪᒪᖅᓴᐅᑎᒋᓗᒋᑦ

ᐊᑐᒐᒃᓴᑦ

●● ᐊᓗᒡᕕᒃ
●● ᓵᑦᑑᔭᐅᑦ ᐅᕝᕙᓘᓐᓃᑦ ᓵᑦᑑᔭᐅᑎᑲᓪᓚᒃ
●● ᐊᒡᒍᐃᕕᒃ
●● ᓴᕕᒃ
●● ᐊᓘᑎᖅᐸᒃ

ᐃᓄᓕᖅᑕᑦ 
ᐊᒡᒍᐊᓕᕿᓵᖅ 

 ᐃᒍᓇᓕᐅᖅᑑᒃᐃᓚᐃᔾᔭ 
ᐃᓕᓴᐱᓗ
ᐃᓚᐃᔾᔭ 
ᐃᓕᓴᐱᓗ

11 2 

33 

44 

ᐃᓚᐃᔾᔭ ᐃᓕᓴᐱᓗ ᒥᑦᑎᒪᑕᓕᖕᒥᐅᑕᐅᓕᖅᑑᒃ 
ᐊᕐᕌᒍᓕᒫᖅ. ᓯᕗᓪᓕᖅᐹᕐᒥ ᐊᐃᕝᕕᐊᖃᑕᐅᔫᒃ…

ᐊᐃ! ᓱᓕ ᐱᔭᒃᓴᓕᐊᓘᔪᒍᑦ! 

ᑕᐅᕙ!

ᑕᐃᒪ ᐱᓕᕆᓪᓚᕆᓯᒋᐊᕈᑦᑕ. 
ᐃᒍᓇᓕᐅᕐᓂᐊᕋᑦᑕ, 
ᐱᓕᕆᐊᕆᑦᑎᐊᕆᐊᖃᕐᓂᐊᖅᑕᕗᑦ. 
ᐃᒍᓇᑦ ᓂᕿᒃᓴᐅᓕᕈᓐᓇᖅᑐᑦ 
ᐱᓕᕆᐊᕆᔭᐅᑦᑎᐊᖅᐸᑕ ᑭᓯᐊᓂ.  

ᑕᑯᕕᓯᒃᑯᑦ ᐊᖕᒪᖅᑕᒃᑲ ᑲᐅᖓᒍᑦ? 
ᑕᐃᒪ ᐅᓇ ᑕᒃᖠᑎᓯᒪᔭᕋ 
ᓄᕕᕙᒡᓗᒍ ᐊᖕᒪᔪᖏᑎᒍᑦ. 

ᓂᕿᖓᓐᓂᒃ 
ᐃᓗᓪᓕᖅᓱᕐᓗᒍ? 

ᓱᑲᑎᑦᑎᐊᕐᓗᒍ 
ᓄᕕᓯᒪᔪᑦ. 
ᓲᕐᓗ ᐴᒃᓴᕐᒥᒃ 
ᒥᖅᓱᖅᓯᒪᔪᑐᑦ. 

ᐊᑏ, ᐃᓚᐃᔾᔭ. ᓇᐅᒃᑭᐊᕆᐊᕈᒃ 
ᑭᕕᙱᓐᓂᖓᓂ. 

ᖁᑭᑦᑎᐊᖅᑖᓗᐃᑦ, ᐃᕐᓂᖅ.

ᐅᐊ, ᑕᐃᒪ!

ᐲᕆᐊᖃᕐᒥᔭᕗᑦ ᐅᖃᖕᒐ. 
ᖃᐅᔨᓴᖅᑕᐅᔭᕆᐊᖃᕐᒪᑦ 
ᖃᓂᖕᒪᓐᓇᖅᑐᖃᖕᒋᒃᑲᓗᐊᕐᒪᖕᒑᖅ 
ᓂᕿᖕᒐ.

ᐃᓕᖅᑯᓯᖅᐳᑦ

ᐅᓪᓛᙳᖅᑎᓪᓗᒍ…

ᐱᓇᓱᐊᕈᓯᖅ ᐊᓂᒍᖅᑎᓪᓗᒍ, 
ᐅᖃᐅᔭᐅᓯᒪᓕᖅᑎᓪᓗᒋᑦ ᐊᐃᕕᕕᓂᖅ 
ᐊᑦᑕᕐᓇᖕᒋᓐᓂᖕᒐᓂᒃ...

ᐊᖏᕐᕋᕈᑦᑕ ᓂᕿᑦ 
ᐅᒥᐊᕐᒦᑎᓐᓂᐊᖅᑕᕗᑦ 
ᐅᓐᓄᐊᓕᒫᖅ. ᖃᐅᒃᐸᑦ 

ᕿᖕᓂᓛᕋᑦᑎᒍᑦ.

ᐃᒍᓇᓕᐅᖅᐸᒃᑐᖓ ᑕᐃᒪᙵᑦ 
ᐊᑖᑕᒪ ᐃᓕᓐᓂᐊᖅᑎᓚᐅᖅᓯᒪᖕᒪᖓ. 
ᖁᕕᐊᓇᖅ ᐃᓕᓐᓂᐊᕐᒥᒐᔅᓯᒃᑕᐅᖅ. 

ᐊᐃᕖᑦ ᑎᐱᓕᒻᒪᕆᐊᓗᐃᑦ. 

ᑕᐃᒪ ᕿᖕᓂᖅᓱᕈᑦᑎᒍᑦ 
ᐅᑭᐅᖅ ᑎᐱᖓ ᓴᙱᓛᖅᑐᖅ 
ᒪᒪᖅᑐᐊᓘᓗᓂᓗ! 

ᑐᐊᐸᖓ ᓈᒻᒪᑦᑎᐊᕐᒪᑦ. ᑐᐊᐸᑦ 
ᐊᖏᓗᐊᖅᐸᑕ ᒥᑭᓗᐊᖅᐸᑕᓘᓐᓃᑦ ᓂᕿᖓ 
ᐃᒍᓇᑦᑎᐊᕋᔭᙱᒻᒪᑦ ᓂᕆᔭᒃᓴᐅᙱᓪᓗᓂᓗ. 
ᓯᒥᓪᓚᕆᐊᓗᒃᓯᒪᔭᕆᐊᖃᙱᑦᑐᖅ ᑭᓯᐊᓂ 
ᖃᐅᒪᔪᒧᑦ ᓴᖅᑭᔮᕆᐊᖃᕐᓇᓂ. 

ᑳᓕᖅᑐᖓ. ᖃᖓ 
ᐃᒍᓇᖅᑐᓛᕋᑦᑕ?

ᖁᕕᐊᓱᒡᕕᕈᔪᖕᒥ.

ᔪᓚᐃᖑᑐᐃᓐᓇᖅᑐᖅ!
ᐅᑕᖅᑭᑦᑎᐊᕐᓗᑎᒍᑦ 
ᒪᒪᓛᖅᑐᐊᓗᒃ!

ᓂᐊᒻ ᓂᐊᒻ!

ᐅᓇ ᐊᐃᕕᕕᓂᖅ 
ᑎᐱᒃᑎᐊᕆᒃᑐᐊᓗᒃ!

ᐊᑲᐃᓪᓕᐅᕈᑎᒋᔭᑎᑦ 
ᐃᓄᑑᑎᔪᓐᓇᙱᒃᑯᕕᒋᑦ, 
ᖃᐅᔨᒪᙱᒃᑯᕕᓪᓘᓐᓃᑦ 
ᐊᑲᐃᓪᓕᐅᕈᑎᖕᓂᒃ ᐋᓐᓂᐊᓲᖅᑎᔅᓯᓐᓄᑦ 
ᐃᑲᔪᖅᑕᐅᔪᒪᔪᓐᓇᖅᑐᑎᑦ. ᐅᕝᕙᓘᓐᓃᑦ 
ᑭᓇᐅᓃᑦ ᖃᐅᔨᔭᐅᖁᙱᒃᑯᕕᐅᑦ 
ᐅᑯᓄᖓ ᓇᓕᐊᖕᓄᑦ ᐅᖄᓚᔪᓐᓇᖅᑐᑎᑦ. 

ᓄᓇᕗᑦ ᑲᒪᑦᓯᐊᖅᑐᑦ 
1-800-265-3333

ᓄᑕᖅᑲᓄᑦ ᐅᖄᓚᒡᕕᒃ 
1-800-668-6868

ᓄᓇᖃᖅᑳᖅᓯᒪᔪᓄᑦ ᒪᒃᑯᒃᑐᓄᑦ 
1-877-209-1266

Youthspace.ca 
ᐃᑭᐊᖅᑭᕕᒃᑯᑦ ᐅᖃᖃᑎᒌᕝᕕᒃ 
ᑎᑎᕋᕐᕕᓪᓘᓐᓃᑦ 778-783-0177. 

Crisis Services Canada 
ᐃᑭᐊᖅᑭᕕᒃ ᐅᖃᖃᑎᒌᕝᕕᒃ 
ᑎᑎᕋᕐᕕᓪᓘᓐᓃᑦ 1-833-456-4566.

inuusiq.com/resources/
contacts 
ᓄᓇᕗᒻᒥ ᐅᖄᓚᕕᐅᔪᓐᓇᖅᑐᓂ 
ᓇᓂᓯᔪᓐᓇᖅᑐᑎᑦ ᐱᖃᓯᐅᓪᓗᒋᑦ 
ᒪᒃᑯᒃᑐᒃᑯᕕᑦ, ᐸᓖᓯᑦ, ᒪᒃᑯᒃᑐᓄᑦ 
ᒪᓕᒐᓕᕆᔨᑦ, ᐃᓄᓕᕆᔨᑦ, 
ᐋᓐᓂᐊᕐᕕᓪᓗ.

ᓲᓗᒨᓂ ᓇᓲᑉ ᐊᖑᑎᑦ 
ᐃᑲᔪᖅᑎᒌᖏᑦ
ᓲᓗᒨᓂ ᓇᓱᒃ ᓴᓂᕋᔭᖕᒥ 
ᐊᓄᓪᓚᒃᓯᖅᑕᐅᔪᓂᒃ ᑲᒪᔨᐅᓚᐅᖅᑐᖅ, 
ᐅᔾᔨᕈᓱᓕᖅᖢᓂᓗ ᑖᒃᑯᐊᔅᓴᐃᓐᓇᑦ ᒪᒃᑯᒃᑐᑦ 
ᐊᖑᑎᑦ ᐊᓄᓪᓚᒃᓯᖅᑕᐅᕙᖕᓂᖏᓐᓂᒃ. 
ᓲᓗᒨᓂ ᐃᓱᒪᓕᓚᐅᖅᑐᖅ ᑖᒃᑯᐊ 
ᒪᒃᑯᒃᑐᑦ ᐃᑲᔪᖅᑕᐅᔭᕆᐊᖃᕐᓂᖏᓐᓂᒃ 
ᐊᑲᐃᓪᓕᐅᕈᑎᒥᓂᒃ ᐊᑲᐅᓂᖅᓴᒃᑯᑦ 
ᑲᒪᔭᕆᐊᖃᕐᓂᖏᓐᓂᒃ.

ᓲᓗᒨᓂ ᑲᑎᖃᑎᖃᖅᐸᒃᑐᖅ ᐊᖑᑕᐃᓐᓇᕐᓂᒃ. 
ᒪᕐᕈᐃᖅᓱᖅᖢᑎᒃ ᐱᓇᓱᐊᕈᓯᕐᒥ ᑲᑎᑉᐸᒃᑐᑦ 
ᒪᕐᕉᖕᓂᒃ ᐃᓄᑐᖄᖕᓂᒃ ᑲᑎᖃᑎᖃᖅᖢᑎᒃ. 
ᒪᒃᑯᒃᑐᑦ ᐅᖃᓪᓚᒍᓐᓇᓕᖁᓪᓗᒋᑦ 
ᐃᓱᒫᓘᑎᒋᔭᒥᖕᓂᒃ ᐃᓄᑐᖃᐃᑦ 
ᐅᓂᒃᑳᖅᐸᒃᑐᑦ ᐊᒃᓱᕈᕈᑎᒋᓯᒪᔭᕕᓂᕐᒥᓂᒃ 
ᐃᓅᓯᕐᒥᓂ.

ᐆᒃᑑᑎᒋᓗᒍ ᐃᓄᑐᖃᖅ ᐃᒻᒪᐅᓕᖅᑐᖅ 
ᐊᐅᓪᓚᖅᓯᒪᓚᐅᖅᓯᒪᔪᖅ 7 
ᐃᓄᐃᑦ ᐃᓅᔪᓐᓃᓚᐅᖅᓯᒪᔪᑦ. 
ᐅᖃᓪᓚᐅᑎᒋᔪᓐᓇᖅᓯᔭᕆᐊᖃᓚᐅᖅᓯᒪᔭᖓ 
ᐊᒃᓱᕈᕐᓇᖅᑐᒃᑰᕈᑎᒋᓯᒪᔭᓂ. ᐃᓄᑐᖃᐅᑉ 
ᐅᓂᒃᑳᕆᔭᖓ ᐃᑲᔫᑎᖃᓚᐅᖅᑐᖅ ᐊᖑᑎᑦ 
ᖃᐅᔨᓕᓚᐅᕐᒪᑕ ᑭᓇᑐᐃᓐᓇᑦᑎᐊᖅ 
ᐊᒃᓱᕈᕐᓇᖅᑐᒃᑰᕈᓐᓇᕐᓂᖓᓂᒃ.

ᑲᑎᒪᖃᑦᑕᕋᓗᐊᖅᑎᓪᓗᒋᑦ 
ᐊᖑᑎᑦ ᒪᒃᑯᒃᑐᓂᒃ ᐊᖑᑎᓂᒃ 
ᐊᐅᓪᓚᐅᔾᔨᓯᒪᕙᒃᑐᑦ 
ᐱᓇᓱᐊᕈᓰᑦ ᓄᕐᖑᖏᓐᓂ 
ᐃᖃᓪᓕᐊᕈᔾᔨᓯᒪᕙᒃᖢᑎᒡᓗ. ᐊᒥᓱᑦ 
ᐊᖑᑎᑦ ᐱᓕᕆᐊᖃᖅᑎᓪᓗᒋᑦ ᑎᒥᒥᓂᒡᓗ 
ᐊᑐᖅᖢᑎᒃ ᐊᑲᐅᓯᕚᓪᓕᖅᐸᖕᒪᑕ 
ᐊᑲᐃᓪᓕᐅᕈᑎᒥᓂᒡᓗ ᓵᑦᑐᓐᓇᖅᓯᓪᓗᑎᒃ.

ᓲᓗᒨᓂ ᖃᐅᔨᖃᑦᑕᖅᑐᖅ ᒪᒃᑯᒃᑐᑦ 
ᐊᖑᑎᑦ ᐊᐅᓪᓚᖅᓯᒪᑎᓪᓗᒋᑦ 
ᐃᓱᒫᓘᑎᒋᔭᒥᖕᓂᒃ 
ᐅᖃᓪᓚᒍᓐᓇᕐᓂᖅᓴᐅᕙᖕᓂᖏᓐᓂᒃ. 
ᐅᖃᖅᖢᓂ, “ᐊᐅᓪᓚᖅᓯᒪᓂᖅ 
ᐱᒻᒪᕆᐊᓘᔪᖅ ᐃᓄᖕᓄᑦ ᓯᕗᓕᑦᑕ 
ᐊᑐᖅᓯᒪᔭᖏᓐᓂᒃ ᐃᓕᑦᑐᓐᓇᕋᑦᑕ. 
ᐊᐅᓪᓚᖅᓯᒪᓚᐅᑲᖕᓂᖅ ᐃᓅᓯᕐᒧᑦ 
ᐱᒻᒪᕆᐅᔪᖅ.”

ᐊᕐᓇᑦ ᐊᖑᑎᓪᓗ ᓂᙵᐅᒪᓕᖅᐸᒃᑐᑦ 
ᓄᒫᓱᓕᖅᐸᒃᖢᑎᒡᓗ 
ᐊᑲᐃᓪᓕᐅᕈᑎᒋᔭᒥᖕᓄᑦ. 
ᐊᑲᐃᓪᓕᐅᕈᑎᖃᓕᕈᓐᓇᖅᑐᑦ 
ᐃᓕᓐᓂᐊᖅᑕᒥᖕᓂᒃ ᐊᒃᓱᕈᕈᑎᖃᕈᑎᒃ 
ᐃᖅᑲᓇᐃᔮᖅᓯᐊᕈᓐᓇᙱᒃᑯᑎᓪᓗ, 
ᐊᕕᑦᑎᓂᒃᑰᕐᓂᖅ ᐅᕝᕙᓘᓐᓃᑦ 
ᐃᓚᒋᔭᓂᑦ ᐊᕕᑦᑎᓯᒪᓂᒃᑯᑦ. 
ᐃᓛᓐᓂᒃᑯᑦ ᐃᓄᐃᑦ 
ᓂᙵᐅᒪᓕᕈᓐᓇᖅᑐᑦ ᓄᒫᓱᓕᕐᓗᑎᒡᓗ 
ᐱᔾᔪᑎᖃᖅᑰᔨᙱᒃᑲᓗᐊᕐᓗᑎᒃ.

ᐊᑲᐃᓪᓕᐅᕈᑎᖃᓕᕈᕕᑦ ᐊᔾᔨᒌᙱᑦᑐᒃᑯᑦ 
ᐊᑲᐅᓯᓇᓱᒍᓐᓇᖅᐳᑎᑦ. ᐆᒃᑑᑎᒋᓗᒍ 
ᐅᖃᖃᑎᖃᕈᓐᓇᖅᑐᑎᑦ ᐱᖃᓐᓇᕆᔭᕐᓂᒃ, 
ᐃᓚᖕᓂᒃ, ᐅᕝᕙᓘᓐᓃᑦ ᓄᓇᓕᖕᓂ 
ᐃᓐᓇᕐᒥᒃ ᑕᑎᒋᔪᓐᓇᖅᑕᕐᓂᒃ. ᐅᕝᕙᓘᓐᓃᑦ 
ᐃᓅᖃᑎᖕᓂᒃ ᐱᓕᕆᖃᖃᑎᖃᖅᐸᓪᓗᑎᑦ 
ᐱᙳᐊᖅᑐᓄᐊᖅᐸᓪᓗᑎᑦ 
ᐊᐅᓪᓚᖅᐸᓪᓗᑎᓪᓘᓐᓃᑦ. 

ᐊᖑᑎᑦ ᐃᓱᒪᒃᑯᓪᓗ 
ᖃᓄᐃᙱᑦᑎᐊᕐᓂᖅ
ᐃᓱᒪᖃᑦᑎᐊᕋᓱᐊᕐᓂᖅ ᐱᒻᒪᕆᐊᓘᔪᖅ 
ᑕᒪᐃᓐᓄᑦ ᐊᖑᑎᓄᑦ ᐊᕐᓇᓄᓪᓗ 
ᐃᖅᑲᓇᐃᔭᕈᓐᓇᖁᓪᓗᒋᑦ ᐃᓚᒥᖕᓂᒃ 
ᐸᖅᑭᒃᖠᕈᓐᓇᖁᓪᓗᒋᑦ ᐃᓅᓯᕐᒥᒡᓗ 
ᖁᕕᐊᓱᒍᓐᓇᖁᓪᓗᒋᑦ. ᐃᒃᐱᒋᔭᑦᑎᓐᓂᒃ 
ᐅᕝᕙᓘᓐᓃᑦ ᐃᓱᒪᓕᖃᑦᑎᐊᖏᓐᓂᕐᒥᒃ 
ᐅᖃᐅᓯᖃᕈᓐᓇᙱᒃᑯᑦᑕ, ᐊᑲᐅᙱᑦᑐᒃᑯᑦ 
ᐊᑐᓕᕈᓐᓇᖅᑐᒍᑦ. ᐃᓚᖏᑦ 
ᓂᙵᐅᒪᓕᕈᓐᓇᖅᑐᑦ ᐅᕝᕙᓘᓐᓃᑦ 
ᓱᕐᕋᖕᓇᖅᑐᓄᑦ ᐃᒥᐊᓗᖕᓄᓪᓗ ᓵᓪᓗᑎᒃ.

ᐃᑲᔪᖅᑕᐅᔪᒪᓗᓂ ᐊᔪᕐᓇᕈᓐᓇᖅᑐᖅ. ᑕᒪᓐᓇ 
ᐱᓗᐊᖅᑐᖅ ᐊᖑᑎᓄᑦ, ᖃᓄᕐᓘᓐᓃᑦ 
ᐅᑭᐅᖃᕋᓗᐊᖅᐸᑕ. ᐊᒥᓱᓂᒃ ᐃᓅᖃᑎᒌᓂᒃ, 
ᐊᖑᑎᑦ ᓴᙱᔫᔭᕆᐊᖃᕐᒪᑕ ᐃᓚᒥᓄᓪᓗ 
ᐸᖅᑭᒃᖠᔨᐅᓗᑎᒃ. ᑕᐃᒪᐃᓐᓂᖓᓄᑦ, ᐊᖑᑎᑦ 
ᐃᒃᐱᒋᔭᒥᖕᓂᒃ ᐅᖃᕈᓐᓇᖅᑰᔨᕙᙱᑦᑐᑦ. 
ᓴᙲᑦᑑᖅᑰᔨᓇᔭᕋᒥᒃ ᓈᒻᒪᙱᑦᑐᖃᖅᐸᑦ 
ᐃᑲᔪᖅᑕᐅᔪᒪᒍᑎᒡᓗ.

ᓴᓂᕋᔭᖕᒥ ᐊᖑᑎᑦ  
ᐃᑲᔪᖅᑎᒌᑦ 
ᐊᖑᑎᑦ ᐃᑲᔪᖅᑕᐅᔭᕆᐊᓕᑦ ᐃᑲᔪᖅᐸᓪᓗᒋᑦ

ᓲᓴᓐ ᐊᒡᓘᑲᖅ ᓵᓚᒃᓴᖅᓯᒪᔪᖅ 
ᐃᓅᓪᓗᓂ ᐃᙱᖅᑎᐅᓪᓗᓂ 
ᐃᙱᐅᑎᓕᐅᓲᖑᓪᓗᓂᓗ. 

ᐃᓅᓚᐅᖅᓯᒪᔪᖅ ᑰᒡᔪᐊᕌᓗᒃ, ᒫᓂᑑᐸᒥ. 
ᐊᕐᕕᐊᓂ ᐱᕈᖅᖢᓂ ᑲᖏᖅᖠᓂᕐᒥᓗ. 
ᖁᙱᐊᖅᑕᐅᖃᑦᑕᓕᓚᐅᖅᑐᖅ 
ᓄᓇᓕᖕᓂ ᐅᑭᐅᖅᑕᖅᑐᒥ 1990ᓂᑦ. 
1992ᖑᓕᖅᑎᓪᓗᒍ ᐃᖏᒐᓕᐊᖏᑦ 
ᓄᐃᓪᓗᑎᒃ. 

ᑐᓴᕋᓐᓈᕈᒃ  

ᓲᓴᓐ ᐊᒡᓘᑲᖅ
ᐊᒡᓘᑲᐅᑉ ᐃᙱᒐᓕᐊᖏᑦ 
ᐃᓅᓯᕐᒥᓂᙶᖅᑎᖃᑦᑕᖅᑕᖏᑦ 
ᐅᑭᐅᖅᑕᖅᑐᒥ. ᐃᓄᒃᑎᑐᑦ ᖃᓪᓗᓈᑐᓪᓗ 
ᐃᙱᒐᓕᐅᖃᑦᑕᖅᑐᖅ. ᐃᖖᒋᒐᓕᒫᑲᓴᖏᑦ 
ᐊᑐᖅᑕᕕᓂᕐᒥᓂᙶᖃᑦᑕᖅᑐᑦ ᐃᓅᓂᕐᒥᓂᒃ, 
ᐊᕐᓇᐅᓂᕐᒥᓂᒃ, ᐃᓄᐃᑦ ᐱᖅᑯᓯᖕᒋᓐᓂᓪᓗ 
ᑐᓴᕐᓂᖅᖢᑎᒃ.

ᐊᒡᓘᑲᐅᑉ ᐃᙱᖅᑎᐅᓂᖓ 
ᑲᔪᓯᑦᑎᐊᖅᓯᒪᔪᖅ. ᐃᙱᒐᓕᐊᖕᒋᑦ 
ᑐᓴᕐᓂᕆᔭᐅᖃᑦᑕᖅᑐᑦ ᓇᒥᑐᐃᓐᓇᖅ 
ᓄᓇᕐᔪᐊᒥ. ᓯᕗᓪᓕᖅᐹᑦᑎᐊᖑᓚᐅᖅᑐᖅ 
ᐃᓄᖕᓂᑦ ᐃᙱᖅᑎᓂᑦ ᑎᑭᐅᑎᓪᓗᓂ 40ᓄᑦ 
ᑐᓴᕋᓐᓈᖅᑕᐅᒐᔪᓛᓄᑦ, ᐃᙱᒐᓕᐊᕕᓂᕐᒥᓄᑦ 
“ᐆ ᓯᐊᒻᒧᑦ.” ᓯᕗᓪᓕᖅᐹᑎᐊᖕᒍᓚᐅᖅᑐᖅ 
ᓄᓇᕗᒻᒥ ᓵᓚᖃᖅᖢᓂ ᔫᓄᒥᒃ. 
ᐃᙱᕐᓂᑰᓪᓗᓂᓗ ᓄᓇᕐᔪᐊᒥ 
ᐊᖓᔪᖅᑳᕆᔭᐅᔪᓄᑦ, ᑯᐃᓐ ᐃᓕᓴᐱᒧᓪᓗ.

ᑭᓲᖕᒪᑦ ᖁᑦᑎᓛᑦ  
40 ᐃᙱᐅᑏᑦ?
ᖁᑦᑎᓛᑦ 40 ᑎᑎᕋᖅᓯᒪᔪᖁᑎᒋᔭᐅᕗᑦ 
ᒫᓐᓇᐅᔪᓂᑦ ᐱᐅᒋᔭᐅᓛᓂᑦ, 
ᑐᓴᕋᓐᓈᖅᑕᐅᒐᔪᒃᑐᓂᑦ. ᑖᓐᓇ 
ᓄᑖᕈᖅᑎᒋᐊᖅᑕᐅᖏᓐᓇᓲᖅ 
ᐱᓇᓱᐊᕈᓯᑕᒫᑦ. “ᐆ ᓯᐋᒻ” 
ᓯᕗᓪᓕᖅᐹᑦᑎᐊᖓᓄᐊᓚᐅᖅᓯᒪᔪᖅ 
ᑲᓇᑕᒥ ᐃᓐᓇᕐᓄᑦ ᑐᓴᕋᓐᓈᖅᑕᐅᓲᕐᓄᑦ 
ᑎᑎᕋᖅᑕᐅᓯᒪᔪᖁᑎᖏᓐᓄᑦ. 

ᐊᒡᓘᑲᖅ ᐃᙱᒐᓕᐊᖕᒋᑦ 
ᑐᕌᖓᑎᖃᑦᑕᖅᑕᖏᑦ 
ᐅᔾᔨᕈᓱᓕᕈᑕᐅᑎᓐᓇᓱᐊᖅᖢᓂᒋᑦ 
ᐊᑑᑎᖃᑦᑕᖅᑐᓄᑦ ᐅᑭᐅᖅᑕᖅᑐᒥᐅᑕᓄᑦ. 
ᐃᙱᖃᑦᑕᖅᑐᖅ ᐊᒃᓱᕈᕈᑎᕕᓂᖏᓐᓂᒃ 
ᒪᒃᑯᒃᖢᓂ. ᐅᖃᖅᓯᒪᔪᖅ ᐃᙱᒐᓕᐊᖏᓐᓄᑦ 
ᒪᒥᓴᐅᑎᖃᕐᓂᑰᓂᕋᖅᖢᓂ. 
“ᐅᔾᔨᕈᓱᓕᖃᑦᑕᓚᐅᖅᑐᖓ 
ᐃᙱᐅᓯᐊᒃᑲ ᐊᑐᕈᓐᓇᕆᐊᖏᑦ 
ᐅᓂᒃᑲᐅᓯᖃᕈᓐᓇᕆᐊᖓᓗ 
ᒪᒥᓴᖅᓯᓐᓈᕐᓗᖓ,” ᐅᖃᖅᑐᖅ.

ᐃᓚᒋᓪᓗᒋᑦ ᐃᙱᒐᓕᐊᖕᒋᓐᓄᑦ, ᐊᒡᓘᑲᖅ 
ᖃᐅᔨᒪᔭᐅᑦᑎᐊᖅᑐᖅ ᐃᑲᔪᖅᓱᐃᓂᓂ 
ᐊᑐᖅᑐᓂᐅᒃ ᓂᓪᓕᐊᔾᔪᑎᖃᖃᑦᑕᕐᓂᓂ 
ᒪᒃᑯᒃᑐᓄᑦ ᓄᓇᖃᖅᑳᖅᑐᕕᓃᑦ ᐱᓪᓗᒋᑦ. 
2012ᖑᑎᓪᓗᒍ, ᐱᒋᐊᖅᑎᑦᑎᓚᐅᖅᓯᒪᔪᖅ 
ᐊᕕᒃᑐᖅᓯᒪᓂᐅᑉ ᐃᓗᐊᓂ 
ᓄᓇᕗᓕᒫᕐᒥ. ᐊᕐᑎᒃ ᕉᔅᒥᒃ ᑕᐃᔭᐅᔪᒥᒃ. 
ᑖᓐᓇ ᐱᒋᐊᖅᑎᓚᐅᖅᑕᖕᒐ 
ᓴᖅᑭᑎᑦᑎᓯᒪᓕᖅᑐᖅ ᓱᕈᓯᕐᓄᑦ 
ᓴᓇᙳᐊᒐᕈᓘᔭᕐᓂᕐᒥᒃ 
ᓂᔾᔭᐅᓯᔭᕐᓂᕐᒥᒡᓗ ᓄᓇᕗᒻᒥ. ᑖᒃᑯᐊᓗ 
ᐱᒋᐊᖅᑎᑦᑎᓯᒪᓕᕆᓪᓗᑎᒃ ᓂᕆᔭᒃᓴᓄᑦ 
ᐃᑲᔫᑎᓄᑦ ᐊᕕᒃᑐᖅᓯᒪᓂᐅᑉ ᐃᓗᐊᓂ 
ᓄᓇᕗᓕᒫᕐᒥ.

2017ᒥ, ᐊᒡᓘᑲᖅ 
ᓂᓪᓕᐊᔪᕕᓂᐅᓚᐅᖅᑐᖅ ᐃᖅᑲᖅᑐᐃᔪᓂ 
ᑐᓴᕋᓱᒃᑐᓄᑦ ᔭᒐᐅᖅᑲᔪᑦ ᐊᕐᓇᐃᓪᓗ 
ᓱᕈᑦᑎᓪᓗ ᐱᓪᓗᒋᑦ. ᐅᖃᖅᖢᓂ ᐅᓄᖅᑐᑦ 
ᓄᓇᒋᔭᑦ ᒪᒥᓴᕐᕕᒃᑖᖅᑐᕆᐊᖃᕐᓂᖏᓐᓂᒃ 
ᐃᑲᔪᕋᖅᑐᓄᑦ ᐃᓄᖕᓄᑦ 
ᖁᐊᖅᓵᕐᓇᖅᑐᒃᑰᖅᑐᕕᓂᕐᓄᓪᓗ 
ᐱᑦᑎᐊᖅᑕᐅᖏᑦᑐᕕᓂᕐᓄᓪᓗ. 
“ᐱᔾᔪᑎᓕᒃ ᓄᓇᓕᖁᑎᑎᓐᓂ 
ᐅᓗᕆᐊᓇᕈᓐᓃᖅᑎᑦᑎᓇᓱᐊᕐᓂᕐᒥᒃ,” 
ᐅᖃᖅᖢᓂ. 

ᓲᓴᓐ ᐊᒡᓘᑲᖅ ᑐᓐᓂᖅᑯᓯᐊᖅᓯᒪᔪᖅ 
ᐃᓕᓴᕆᔭᐅᔾᔪᓯᕐᒥᒃ ᐃᑲᔪᕋᓱᐊᕐᓂᕐᒥᓄᑦ 
ᓂᓪᓕᐊᔾᔪᑎᖃᓲᖑᓂᕐᒥᓄᑦ. 
ᐃᓕᓴᕆᔭᐅᓂᖓ ᑲᓇᑕᒥ 
ᐃᓕᓴᖅᓯᓂᐅᕗᖅ 
ᐱᓕᕆᑦᑎᐊᕐᓂᐅᕙᒃᑐᓄᑦ ᐃᓅᓯᕐᒥᓂ 
ᑲᓇᑕᒥᒃ ᓇᔪᒐᑦᑎᐊᕙᕈᖅᑎᑦᑎᓇᓱᐊᕐᓂᕐᒧᑦ. 
ᑖᓐᓇ ᐃᓕᓴᕆᔭᐅᔾᔪᑎ 
ᐳᖅᑐᓂᖅᐸᐅᖃᑕᐅᔪᖅ ᑲᓇᑕᒥ.

ᐊᐱᖅᑯᑎ

ᑐᑭᓯᒋᐊᒃᑲᓐᓂᕈᒪᒍᕕᑦ ᓇᓕᐊᖕᓄᑦ 
ᓵᙵᓂᐅᑉ ᒥᒃᓵᓄᑦ, ᑕᕐᕆᔭᕈᓐᓇᖅᑐᑎᑦ 
ᑕᐃᔭᕐᒥᒃ ᒪᕐᕉᒃ ᓂᕈᒥᒃᑑᒃ, ᒪᕐᕉᒃ ᑎᓯᔫᒃ 
ᑕᕐᕆᔮᒃᓵᒃ ᐊᑐᐃᓐᓇᐅᔫᒃ ᐋᓐᓂᐊᕐᕕᖕᒥ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ, 
ᑎᑎᕋᕐᓗᑎᓘᓐᓃᑦ ᐅᕗᖓ  
sexualhealth@gov.nu.ca. 
ᓄᓇᓕᔅᓯᓐᓂ ᐅᒃᐱᕆᔭᕐᓂᒃ 
ᐅᖃᖃᑎᖃᕈᓐᓇᕐᒥᔪᑎᑦ ᓲᕐᓗ: 

AA ᐋᓐᓂᐊᖅᓯᐅᖅᑎ

AAᐃᓱᒪᓕᕆᔨ

AAᐃᓄᓕᕆᔨ

AA ᐅᖄᓚᔪᓐᓇᕐᒥᔪᑎᑦ ᓄᓇᕗᑦ 
ᑲᒪᑦᓯᐊᖅᑐᒃᑯᓐᓄᑦ  
(1-800-265-3333).

ᐃᑭᐊᕿᕕᒃᑯᓪᓘᓐᓃᑦ ᖃᐅᔨᒋᐊᕐᓗᑎ:

www.irespectmyself.ca
www.sexandu.ca

ᑭᐅᔾᔪᑎᖕᒐ

ᐅᕙᒍᑦ

ᐅᖃᐅᔾᔪᐃᒋᐊᕐᕕᒃ

ᐱᖃᓐᓇᕆᔭᒪ ᐅᖃᐅᑎᓚᐅᕌᖓ 
ᐊᖑᑕᐅᖃᑎᒥᓂᒃ ᐱᐅᒃᓴᕐᓂᕋᖅᖢᓂ. 
ᖃᓄᖅ ᑭᐅᓪᓗᐊᖅᐸᕋ?

ᐱᖃᓐᓇᕆᔭᒪ ᐅᖃᐅᑎᓚᐅᕌᖓ 
ᐊᖑᑕᐅᖃᑎᒥᓂᒃ 
ᐱᐅᒃᓴᕐᓂᕋᖅᖢᓂ. 
ᐃᑲᔪᖅᓱᕈᒪᔭᕋ, ᑭᓯᐊᓂ 
ᐅᖃᖃᑎᒋᔭᕆᐊᒃᓴᖅ 
ᖁᓱᔪᖓ. ᐊᖑᑕᐅᖃᑎᒥᓂᒃ 
ᐱᐅᒃᓴᖅᑐᒥᒃ 
ᖃᐅᔨᓚᐅᖅᓯᒪᙱᓐᓇᒪ. 
ᖃᓄᖅ ᐃᑲᔪᖅᓱᕈᓐᓇᖅᐸᕋ?

ᐱᐅᔪᒻᒪᕆᐊᓗᒃ ᐱᖃᓐᓇᕆᔭᑦ 
ᐃᑲᔪᖅᓱᕈᒪᒐᕕᐅᒃ. 
ᐃᑲᔪᖅᓱᕈᒪᓂᕆᔭᑦ 
ᓇᓗᓇᐃᖅᓯᔪᖅ ᓇᓕᐊᖕᓄᑦ 
ᓵᙵᔪᒪᓂᖓᓂᒃ 
ᐃᑲᔪᖅᓱᕈᖕᓂ. 
ᐃᑲᔪᖅᓱᕈᓐᓇᖅᑕᑦ 
ᐱᖃᑎᒋᖃᑦᑕᕐᓗᒍ 
ᐅᖃᐅᓯᒃᓴᖏᓪᓗ 
ᓈᓚᒃᐸᓪᓗᒋᑦ.

“ᓴᖅᑭᑦᑐᖅ” ᑐᑭᖃᖅᑐᖅ ᑭᓇᑐᐃᓐᓇᖅ 
ᓇᓗᓇᐃᖅᓯᒃᐸᑦ ᓇᓕᐊᖕᓄᑦ ᓵᙵᓂᕐᒥᓂᒃ. 
ᐃᓚᖏᓐᓂ ᐃᓚᒌᓂᒃ ᓄᓇᓕᖕᓂᓘᓐᓃᑦ 
ᑕᒪᓐᓇ ᐊᒃᓱᕈᕐᓇᕈᓐᓇᖅᑐᖅ 
ᐃᑲᔪᖅᓱᖅᑕᐅᓂᐊᕋᓱᒋᙱᒃᑯᑎᒃ 
ᐃᒃᐱᒋᔭᐅᑦᑎᐊᔾᔮᕋᓱᒋᙱᒃᑯᑎᒡᓗ ᐊᓛᑦ 
ᐊᓯᒥᓂᒃ ᑲᑉᐱᐊᓱᒍᑎᒋᔪᓐᓇᖅᑕᖓᑦ.

ᐱᖃᓐᓇᕆᔭᑦ ᖃᐅᔨᒪᑎᓪᓗᒍ ᐱᐅᒋᒐᖕᓂ 
ᖃᓄᐃᑦᑑᓂᖓ ᖃᓄᑐᐃᓐᓇᕐᓗ ᐃᓕᖕᓄᑦ 
ᐅᖃᕈᓐᓇᖅᖢᓂ. ᐃᒪᓐᓇ ᐃᑲᔪᖅᓱᐃᔪᓐᓇᖅᐳᑎᑦ:

ᓈᓚᒡᓗᒍ ᐅᖃᓪᓚᒃᑎᓪᓗᒍ ᐅᖃᖅᑕᖏᓪᓗ 
ᐃᒃᐱᒋᑦᑎᐊᕐᓗᒋᑦ. 

ᐊᐱᕆᓗᒍ ᖃᓄᖅ ᐃᑲᔪᖅᓱᖅᑕᐅᔪᒪᖕᒪᖕᒑᖅ. 
ᐱᖃᑎᖃᕈᒪᑐᐃᓐᓇᕆᐊᖃᖅᑐᖅ ᐃᓚᒥᓄᑦ 
ᐱᖃᓐᓇᕆᔭᒥᓄᓪᓘᓐᓃᑦ ᐅᖃᕈᒪᓕᖅᑎᓪᓗᒍ. 

ᐱᖃᓐᓇᕆᔭᕕᑦ ᐅᖃᖅᑕᖏᑦ ᐊᓯᖕᓄᑦ 
ᐅᖃᐅᓯᕆᑦᑕᐃᓕᑦᑎᐊᕐᓗᒋᑦ ᐅᖃᖁᔨᓯᒪᓗᓂ 
ᐅᖃᖅᓯᒪᙱᑉᐸᑦ. ᓴᒡᓗᓂᐅᙱᓚᖅ 
ᓴᖅᑭᓐᓇᓵᕐᓂᖅ ᓴᖅᑭᑦᑐᒪᙱᓐᓂᕐᓘᓐᓃᑦ 
ᑭᒃᑯᑐᐃᓐᓇᕐᓄᑦ. 

ᖃᓄᐃᙱᑦᑎᐊᖅᑐᖅ ᐊᐱᖅᓱᕆᐊᒃᓴᖅ 
ᑐᑭᓯᙱᑕᕐᓂᒃ. ᑭᓯᐊᓂ ᖃᐅᔨᒪᓗᑎᑦ ᐃᓚᖏᑦ 
ᐊᐱᖅᑯᑎᑦ ᑭᐅᔭᐅᔪᒪᙱᑐᐃᓐᓇᕆᐊᓖᑦ. 
ᑭᐅᙱᑦᑐᒪᑐᐃᓐᓇᕆᐊᖃᖅᖢᓂᓗ.  

ᐅᖃᐅᓯᕐᓂᒃ ᐋᓐᓂᕐᓇᖅᑐᓂᒃ 
ᐅᖃᖅᑕᐃᓕᒋᐊᕐᓗᑎᑦ. ᐱᔮᕆᙱᒃᑲᓗᐊᕐᓗᑎᑦ 
ᐋᓐᓂᕐᓇᖅᑐᒥᒃ ᐅᖃᑳᓪᓚᑐᐃᓐᓇᕆᐊᖃᕋᕕᑦ, 
ᑎᔅᓯᓇᕐᓂᕋᐃᓇᓱᒡᓗᑎᑦ 
ᓈᒻᒪᒃᓴᙱᓐᓂᕋᕋᓱᒡᓗᑎᓪᓘᓐᓃᑦ.

ᐅᖃᕈᓐᓇᕐᒥᔪᑎᑦ “ᐊᐃᑉᐸᕇᒃ” 
ᐅᖃᐅᓯᖃᓕᕌᖓᕕᑦ ᐱᖃᑎᒌᒃᑐᓂᒃ 
ᐊᖑᑕᐃᓐᓇᐅᒐᓗᐊᖅᐸᑎᒃ ᐋᒃᑲᓘᓐᓃᑦ. 

ᐊᑕᐅᑦᑎᒃᑯᑦ ᐃᓄᐃᑦ 
ᐃᒃᐱᒍᓱᓕᑦᑎᐊᕐᓂᖅᓴᐅᕙᓪᓕᐊᔪᑦ 
ᐊᔾᔨᒌᙱᑦᑐᓂᒃ ᐊᐃᑉᐸᕇᖕᓂᒃ 
ᓵᙵᔭᐅᔪᒪᔪᓂᓗ. ᐱᖃᓐᓇᕆᔭᑦ ᓈᓚᒡᓗᒍ 
ᑕᒪᑐᒧᖓ ᐃᑲᔫᑎᖃᕈᓐᓇᕐᒥᕗᑎᑦ.

ᖃᓄᖅ “ᓇᓕᐊᖕᓄᑦ 
ᓵᙵᓂᖅ” ᑐᑭᖃᖅᐸ?
ᓇᓕᐊᖕᓄᑦ ᓵᙵᓂᖅ ᑐᑭᖃᖅᑐᖅ 
ᐃᒃᐱᒋᔭᖃᕐᓂᖅ, ᐊᐃᑉᐸᖃᕈᒪᓂᖅ 
ᓄᓕᐊᕈᒪᓂᕐᓗ ᓇᓕᐊᖕᓂᑐᐃᓐᓇᖅ 
ᐃᓅᖃᑎᖕᓂᒃ. ᐃᓐᓇᕈᖅᐸᓪᓕᐊᑎᓪᓗᑎᑦ 
ᐃᒃᐱᒍᓱᓕᖅᐸᓪᓕᐊᓂᐊᖅᑐᑎᑦ 
ᓇᓕᐊᖕᓄᑦ ᓵᙵᓂᐊᕐᒪᖔᖅᐱᑦ. ᑕᒪᓐᓇ 
ᐃᓱᒪᖅᓲᑕᐅᙱᑦᑐᖅ. ᑭᓇᐅᓂᕐᓄᑦ ᐊᑕᔪᖅ. 
ᖃᐅᔨᒪᓇᙱᓚᖅ ᖃᖓᒃᑯᑦ ᐃᓄᐃᑦ 
ᖃᐅᔨᕙᖕᒪᖔᑕ ᓇᓕᐊᖕᓄᑦ ᓵᙵᓂᐊᕐᒪᖔᕐᒥᒃ.

ᐊᒥᓱᓂᒃ ᐊᔾᔨᒌᙱᑦᑐᓂᒃ ᓵᙵᒋᔭᖃᖅᐸᒃᐳᑦ.

●● ᐊᔾᔨᒋᙱᑕᒥᒃ ᐱᐅᒃᓴᕐᓂᖅ ᑐᑭᖃᖅᐳᖅ 
ᐊᕐᓇᖅ ᐊᖑᒻᒥᒃ ᐱᐅᒃᓴᕐᓗᓂ 
ᑭᒡᓗᒧᓪᓘᓐᓃᑦ. ᑕᒪᓐᓇ ᑕᐃᔭᐅᖕᒥᔪᖅ 
ᖃᓪᓗᓈᑐᑦ “straight.”

●● ᐊᔾᔨᒋᔭᒥᒃ ᐱᐅᒃᓴᕐᓂᖅ ᑐᑭᖃᖅᐳᖅ 
ᐊᕐᓇᖅ ᐊᕐᓇᐅᖃᑎᒥᓂᒃ ᐊᖑᑎᓪᓗ 
ᐊᖑᑕᐅᖃᑎᒥᓂᒃ ᐱᐅᒃᓴᖅᑐᖅ. ᖃᓪᓗᓈᑐᑦ 
ᑕᐃᔭᖕᒥᔫᒃ “gay” ᐅᕝᕙᓘᓐᓃᑦ “lesbian.”

5

6

●● ᑕᒪᐃᓐᓂᒃ ᐱᐅᒃᓴᖅᑐᑦ ᑐᑭᖃᖅᑐᖅ 
ᓇᓕᐊᖕᓂᑐᐃᓐᓇᖅ ᐱᐅᒃᓴᕐᓂᖅ. 
ᖃᓪᓗᓈᑎᑐᑦ ᑕᐃᔭᐅᔪᖅ “bi.”

●● ᓵᙵᔭᖃᕈᒪᙱᑦᑐᑦ ᓇᓕᐊᖕᓂᑐᐃᓐᓇᖅ 
ᐱᐅᒃᓴᙱᑦᑐᖅ ᓄᓕᐊᕈᒪᔭᖃᕋᑎᒃ. 

●● ᑕᒪᐃᓐᓂᒃ ᐱᐅᒃᓴᖅᑐᖅ ᑐᑭᖃᖅᐳᖅ 
ᖃᓄᐃᑦᑑᒐᓗᐊᖅᐸᑦ ᓇᓕᐊᖕᓄᓪᓗ 
ᓵᙵᒐᓗᐊᖅᐸᑦ ᐱᐅᒋᔭᐃᓐᓇᕆᓪᓗᒋᑦ. 

●● ᐊᐱᖅᓱᕐᓂᖅ ᑐᑭᖃᖅᐳᖅ ᓱᓕ 
ᓱᖅᑯᐃᖅᓯᓯᒪᙱᓐᓂᕐᓂᒃ ᓇᓕᐊᖕᓄᑦ 
ᓵᙵᓂᐊᕐᒪᖔᖅᐱᑦ. 

ᖃ ᓄᖅ ᕿᔪᓕᕆᔨᑦ, 
ᖃᕋᓴᐅᔭᓕᕆᔨᑦ, 
ᓂᖅᖠᐅᖅᑎᑦ, ᓄᔭᓕᕆᔨᑦ 

ᐊᒻᒪᓗ ᐊᐅᓚᐅᓯᕆᔨᑦ ᐊᔾᔨᒌᖕᓂᖃᖅᐸᑕ? 
ᐃᖅᑲᓇᐃᔭᖅᑐᐃᓐᓇᑦ ᓴᓈᓕᕆᓂᕐᒧᑦ 
ᖃᕋᓴᐅᔭᓕᕆᓂᕐᒧᓪᓗ.

ᓴᓈᖃᖅᑐᑦ ᐱᒻᒪᕆᐊᓘᔪᑦ 
ᓄᓇᓕᑦᑎᓐᓄᑦ. ᐊᔾᔨᐅᙱᑦᑐᓂᒃ 
ᐱᔪᓐᓇᕐᓂᖃᕐᒪᑕ. ᐃᓱᒪᒋᒃᑭᑦ ᖃᓄᖅ 
ᓄᓇᔅᓯᓐᓄᑦ ᐃᑲᔪᖅᐸᖕᒪᖔᑕ.

ᕿᔪᓕᕆᔨᑦ ᓴᓇᕙᒃᑐᑦ ᐃᒡᓗᑦᑎᓐᓂᒃ, 
ᐃᓕᓐᓂᐊᕐᕕᖕᓂᒃ, ᐱᙳᐊᕐᕕᖕᓂᒡᓗ.

ᖃᕋᓴᐅᔭᓕᕆᔨᑦ ᓴᓇᕙᒃᑐᑦ 
ᐃᑭᐊᖅᑭᕕᒃᑯᑦ ᑐᑭᓯᒋᐊᕈᑎᒃᓴᓂᒃ.

ᓂᖅᖠᐅᖅᑎᑦ 
ᓂᕿᓕᐅᖅᐸᒃᑐᑦ ᐃᓄᒋᐊᓂᒡᓗ 
ᓂᕆᑎᑦᑎᔪᓐᓇᖅᖢᑎᒃ.

ᓄᔭᓕᕆᔨᑦ ᕿᐅᖅᑕᐃᕙᒃᑐᑦ 
ᓄᔭᓂᓪᓗ ᐃᔅᓴᐃᕙᒃᖢᑎᒃ.

ᐊᐅᓚᐅᓯᕆᔨᑦ ᒥᕝᕕᖕᓂ, 
ᐆᒻᒪᖅᑯᓯᕆᔨᒃᑯᓐᓂ 
ᐋᓐᓂᐊᕐᕕᖕᓂᓗ ᐊᐅᓚᐅᓯᐅᖅᐸᒃᑐᑦ.

ᐃᓕᓐᓂᐊᕆᑦ ᓴᓈᒃᓴᑦ 
ᖃᕋᓴᐅᔭᓪᓗ ᒥᒃᓵᓄᑦ

ᖃᐅᔨᒪᙱᓚᑎᓪᓗᑭᐊᖅ, 
ᐱᔪᓐᓇᕐᓂᖃᕐᒥᔪᑎᑦᑕᐅᖅ 
ᐊᔾᔨᐅᙱᑦᑐᓂᒃ. ᐃᓚᑎᑦ 
ᓂᖅᖠᐅᕈᑎᖃᑦᑕᖅᕈᕕᒋᑦ, ᖃᒧᑕᐅᔭᑦ 
ᐃᖕᓂᖏᑦ ᐊᓯᔾᔨᕆᐊᖃᖅᐸᒡᓗᒋᑦ, 
ᐊᓈᓇᐃᓪᓘᓐᓃᑦ ᖃᕋᓴᐅᔭᕋᓛᖓ 
ᐋᖅᑭᒋᐊᖃᕐᓗᒍ.

ᑕᒪᒃᑯᐊ ᐃᖅᑲᓇᐃᔮᒃᑯᒥᒋᒍᕕᒋᑦ, 
ᓴᓈᓕᕆᓂᕐᒧᑦ 
ᐃᖅᑲᓇᐃᔭᕈᒪᓇᔭᖅᑐᒃᓴᐅᕗᑎᑦ.

ᐊᔾᔨᐅᙱᑦᑐᑦ ᐱᔪᓐᓇᕐᓂᑎᑦ 
ᐃᖅᑲᓇᐃᔮᖅᑖᕈᑎᒋᔪᓐᓇᖅᑕᑎᑦ. 
ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᕈᓐᓇᖅᑐᑎᑦ 
ᐃᖅᑲᓇᐃᔭᖃᑎᖃᕐᓗᑎᑦ 
ᐱᔪᓐᓇᖅᓯᓯᒫᓂᒃᑐᒥᒃ. 
ᐃᓕᓐᓂᐊᕈᓐᓇᖅᑐᑎᑦ ᓄᓇᕗᑦ 
ᒐᕙᒪᖓᑦᑎᒍᑦ ᐅᕙᓘᓐᓃᑦ 
ᓄᓇᕗᑦ ᓯᓚᑦᑐᖅᓴᕐᕕᒃᑯᑎᒍᑦ. 
ᐊᒡᓛᑦ ᓇᖕᒥᓂᖃᓕᕈᓐᓇᖅᑐᑎᑦ 
ᐱᔪᓐᓇᖅᓯᕙᓪᓕᐊᓗᑎᑦ 
ᐃᓕᓐᓂᐊᕐᓂᕐᓂ.

ᓴᓈᓕᕆᓂᖅ ᑲᓇᑕᒥ 
ᓄᓇᕗᒻᒥ
ᐱᔪᓐᓇᕐᓂᕆᔭᕐᓂᒃ ᖁᕕᐊᒋᔭᖃᕈᕕᑦ 
ᐃᓕᓐᓂᐊᒃᑲᓐᓂᕈᒪᒍᕕᓪᓘᓐᓃᑦ, ᓄᓇᓕᔅᓯᓐᓂ 
ᐱᖃᑕᐅᓕᕈᓐᓇᖅᑐᑎᑦ ᑲᓇᑕᒥ ᓴᓈᓕᕆᓂᕐᒧᑦ 
ᑲᑎᒪᔨᓄᑦ ᓄᓇᕗᒻᒥ.

ᑖᒃᑯᐊ ᑲᑎᒪᔨᑦ ᐃᑲᔪᖅᐸᒃᑐᑦ 
ᐃᓕᓐᓂᐊᖅᑎᓂᒃ ᐃᓕᑦᑎᔪᓐᓇᖁᓪᓗᒋᑦ 
ᐃᓕᓐᓂᐊᕐᕕᖕᓂ ᐃᓕᓐᓂᐊᖅᑕᐅᓇᔭᙱᑦᑐᓂᒃ. 
ᑲᑎᒪᔨᑦ ᑲᑎᑉᐸᒃᑐᑦ ᐃᓕᓐᓂᐊᕐᓇᐅᕌᓂᒃᑳᖓᑦ 
ᐃᓕᓐᓂᐊᖅᑎᑦ ᐃᓕᓐᓂᐊᖅᐸᒃᖢᑎᒃ 
ᐊᑭᓕᖅᓱᖅᑕᐅᓇᑎᒃ ᐃᑲᔪᖅᑎᓂᒃ 
ᓄᓇᓕᖕᓂ ᐃᖅᑲᓇᐃᔭᖅᑎᓂᒃ ᐊᒡᓛᑦ 
ᐃᓕᓐᓂᐊᖅᑎᐅᖃᑎᒥᖕᓂᒃ.

ᑖᒃᑯᐊ ᑲᑎᒪᔨᐅᕙᒃᑐᑦ ᐃᓕᓐᓂᐊᖅᑎᓄᑦ 
ᓄᓇᕗᒻᒥ ᐃᓕᓐᓂᐊᖅᐸᒃᑐᑦ 
ᐊᑭᑦᑐᕋᐅᑎᓇᓱᒍᑎᒃᓴᓂᒃ ᐊᒻᒪᓗ 
ᐱᓕᒻᒪᒃᓴᖅᑎᑕᐅᕙᒃᖢᑎᒃ ᐱᓕᒻᒪᒃᓴᕋᓱᒍᒪᔪᑦ 
ᓴᓈᒃᓴᓄᑦ.

ᐃᓕᓐᓂᐊᕈᓐᓇᖅᑕᕕᑦ ᐃᓚᖏᑦ ᐅᑯᐊᖑᕗᑦ 
ᓄᔭᓕᕆᓂᖅ, ᕿᔪᓕᕆᓂᖅ, ᓂᖅᖠᐅᕐᓂᖅ, 
ᒥᖅᓱᕐᓂᖅ, ᐅᐊᔭᓕᕆᓂᖅ, ᐃᑭᐊᖅᑭᕕᓕᕆᓂᖅ, 
ᐊᔾᔨᓕᐅᕆᓂᖅ, ᐃᓄᒋᐊᓂᓪᓗ 
ᐅᖃᓪᓚᒍᓐᓇᕐᓂᖅ.

ᓇᖕᒥᓂᖅ 
ᑲᑎᒪᔨᖃᓕᕈᓐᓇᖅᑐᑎᑦ
ᓴᓈᓕᕆᓂᖅ ᑲᓇᑕᒥ ᓄᓇᕗᒻᒥ 
ᑮᓇᐅᔭᖃᖅᑎᑦᑎᔪᓐᓇᖅᑐᑦ ᑲᑎᒪᔨᖃᓕᕐᓂᐊᕈᕕᑦ 
ᐊᑐᒐᒃᓴᓄᑦ ᓲᕐᓗ ᐊᔾᔨᓕᐅᕈᑎᓂᒃ, ᓂᖅᖠᐅᕈᑎᓂᒃ, 
ᐃᓚᐅᕈᑎᒃᓴᓂᓪᓗ.

ᓄᓇᔅᓯᓐᓂ ᑲᑎᒪᔨᖃᙱᒃᑯᔅᓯ, 
ᐱᒋᐊᖅᑎᑦᑎᔪᓐᓇᖅᑐᑎᑦ. ᐃᓕᓴᐃᔩᑦ 
ᐅᖃᖃᑎᒋᓗᒍ ᐃᑲᔪᖅᑕᐅᔪᓐᓇᕐᓂᐊᕋᕕᑦ. 
ᐅᖃᕐᕕᒋᓗᒋᓪᓗ ᓴᓈᓕᕆᓂᖅ ᑲᓇᑕᒥ  
ᓄᓇᕗᒻᒥ ᑲᑎᒪᔨᑖᓯ ᐊᑎᓕᐅᖅᑕᐅᑎᓪᓗᒍ. 

ᐅᐸᓪᓗᒍ www.skillsnunavut.ca  
ᑐᑭᓯᒋᐊᒃᑲᓐᓂᕈᒪᒍᕕᑦ.

ᓴᓈᓕᕆᓂᕐᒧᑦ 
ᑲᔪᓯᓂᖃᑦᑎᐊᖅᓯᒪᔪᑦ

ᑳᓖᓐ ᓃᓕ ᐃᖃᓗᖕᓂ 
ᐱᖃᑕᐅᓕᓚᐅᖅᓯᒪᔪᖅ ᓂᖅᖠᐅᖅᑎᐅᔪᓂ 
ᓴᓈᓕᕆᓂᕐᒧᑦ ᑲᓇᑕᒥ ᓄᓇᕗᒻᒥ 
ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑎᓪᓗᒍ. 
ᓄᓇᕗᒻᒥᐅᑕᐅᓪᓗᓂ ᑲᓇᑕᓕᒫᒥ 
ᓂᖅᖠᐅᕐᓂᕐᒧᑦ ᐊᑭᑦᑐᕋᐅᑎᓇᓱᒃᑐᓄᑦ 
ᐱᖃᑕᐅᓚᐅᖅᓯᒪᔪᖅ. ᒫᓐᓇ 
ᐃᓕᓴᐃᔨᐅᓕᖅᑐᖅ ᓂᖅᖠᐅᕐᓂᕐᒧᑦ ᐳᐊᑕᔾ 
ᓯᓚᑦᑐᖅᓴᕐᕕᖓᓂ ᐋᓪᐴᑕᒥ.

ᐃᓕᓐᓂᐊᖅᑎᑦ ᐅᖅᓱᖅᑑᕐᒥᑦ ᓴᓇᓚᐅᖅᓯᒪᔪᑦ 
ᒪᕐᕉᖕᓂᒃ ᐅᐊᔭᒧᑦ ᐊᐅᓚᑕᐅᔪᓐᓇᖅᑐᓂᒃ 
ᑲᓇᑕᒥ ᐊᑭᑦᑐᕋᐅᑎᔪᓄᑦ 
ᐱᖃᑕᐅᔾᔪᑎᒋᓂᐊᖅᑕᒥᖕᓂᒃ ᓴᓇᕙᒃᖢᑎᒃ 
ᐃᓕᓐᓂᐊᕌᓂᖕᓇᐅᓕᕌᖓᑦ. 3D-ᓄᑦ 
ᓴᖅᑭᑦᑎᔾᔪᑎᓂᒃ ᐊᑐᖅᖢᑎᒃ ᐊᐅᓚᑕᒃᓴᒥᓄᑦ 
ᐊᑐᕐᓂᐊᖅᑕᒥᖕᓂᒃ.

ᓵᒻ ᐸᐅᐸ ᐊᕐᕕᐊᓂᑦ 
ᓈᓚᐅᑎᒃᑯᑦ ᐅᖃᖅᑎᙳᕈᒪᔪᖅ. 
ᐊᒥᓱᐊᖅᑎᖅᖢᓂᓗ ᓴᓈᓕᕆᓂᕐᒧᑦ 
ᑲᓇᑕᒥ ᐊᑭᑦᑐᕋᐅᑎᖃᑕᐅᓯᒪᔪᖅ 
ᐱᔪᓐᓇᖅᓯᕙᓪᓕᐊᓇᓱᒃᖢᓂ.

ᐃᖅᑲᓇᐃᔮᒃᓴᑦᑎᐊᕙᒃ

ᐃᖅᑲᓇᐃᔭᕐᓂᖅ 
ᐅᒥᐊᕐᔪᐊᕐᒥ

ᑕ ᑯᖃᑦᑕᖅᓯᒪᔪᒃᓴᐅᕗᑎᑦ ᐊᕐᕌᒍᑦ 
ᐃᓚᖏᓐᓂ ᓄᓇᓕᔅᓯᓐᓂ 
ᓂᐅᕐᕈᐊᖅᑕᖃᓕᖅᐸᒃᑐᖅ. ᐃᓛᓐᓂᒃᑯᑦ 

ᑖᒃᑯᐊ ᓂᐅᕐᕈᐊᑦ ᑎᑭᑉᐸᒃᑐᑦ ᐅᒥᐊᕐᔪᐊᑎᒍᑦ. 
ᐊᐅᓪᓚᖃᑦᑕᕆᐊᒃᓴᖅ ᖁᕕᐊᒋᔭᖃᕈᕕᑦ 
ᐃᓕᓐᓂᐊᖅᑎᑦᑎᔪᒪᓗᑎᓪᓗ ᐊᓯᖕᓂᒃ 
ᐊᖏᕐᕋᔅᓯ ᐃᓕᖅᑯᓯᓯᓗ ᒥᒃᓵᓄᑦ, ᐅᒥᐊᕐᔪᐊᕐᒥ 
ᐃᖅᑲᓇᐃᔭᕈᓐᓇᑐᐃᓐᓇᕆᐊᖃᖅᐳᑎᑦ.

ᐅᒥᐊᕐᔪᐊᑦ ᑲᓇᑕᐅᑉ ᐅᑭᐅᖅᑕᖅᑐᖓᒎᖅᐸᒃᑐᑦ, 
ᑭᒃᑯᑐᐃᓐᓇᑦ ᓄᓇᕐᔪᐊᕐᒥᐅᑦ ᑕᑯᔪᓐᓇᖅᓯᓪᓗᑎᒃ 
ᐃᓕᓐᓂᐊᕐᓗᑎᒡᓗ ᐅᑭᐅᖅᑕᖅᑑᑉ ᒥᒃᓵᓄᑦ. 
ᑖᒃᑯᐊ ᐅᒥᐊᕐᔪᐊᑦ ᑕᐃᔭᐅᒐᔪᒃᑐᑦ “ᐊᐅᓪᓛᕈᑎᑦ 
ᐅᒥᐊᕐᔪᐊᑦ,” ᐃᓕᓐᓂᐊᖅᑎᑦᑎᔾᔪᑕᐅᕙᖕᒪᑕ 
ᓴᐃᓕᓴᐅᑕᐅᑐᐃᓐᓇᐅᙱᖦᖢᑎᒃ. ᑕᒪᕐᒥᒃ 
ᐅᒥᐊᕐᔪᐊᑦ ᐃᖅᑲᓇᐃᔭᖅᑎᖃᖅᐸᒃᑐᑦ 
ᐃᓕᓐᓂᐊᖅᑎᑦᑎᓂᐊᖅᑐᓂᒃ ᐅᑭᐅᖅᑕᖅᑑᑉ 
ᒥᒃᓵᓄᑦ.

ᐃᒪᐃᑦᑐᓂᒃ ᐃᖅᑲᓇᐃᔭᖅᑎᖃᕈᓐᓇᖅᐳᑦ:

ᐃᓕᓴᐃᔨᑦ 
ᐃᓕᓴᐃᔪᓐᓇᕐᓗᑎᒃ 
ᐊᑐᖅᑕᐅᓯᒪᔪᕕᓂᕐᓂᒃ, ᐱᖅᑯᓯᕐᓂᒃ, 
ᐊᕙᑎᓕᕆᓂᕐᒧᑦ, ᑎᑎᖅᑐᒐᕐᓂᕐᒧᑦ, 
ᓂᔾᔭᐅᓯᔭᕐᓂᕐᒧᑦ ᐊᓯᖏᓐᓂᒡᓗ.  
30-ᓂᒃ ᐃᓕᓴᐃᔨᖃᕈᓐᓇᖅᑐᑦ 
ᐊᑕᐅᓯᕐᒥ ᐅᒥᐊᕐᔪᐊᕐᒥ! 

ᐊᐅᓪᓚᕈᔾᔨᔨᑦ  
ᐊᐅᓪᓚᕈᔾᔨᔨᑦ ᐃᓄᖕᓂᒃ 
ᐊᐅᓪᓚᕈᔾᔨᓯᒪᕙᒃᑐᑦ 
ᐅᒥᐊᕐᔪᐊᖅ ᑐᓚᒃᓯᒪᑎᓪᓗᒍ 
ᐊᔾᔨᒌᙱᑦᑐᓂ ᓄᓇᓕᖕᓂ. 
ᐅᒥᐊᖅᑐᖅᑎᓪᓗᒋᑦ ᐊᐅᓪᓚᕈᔾᔨᔨᑦ 
ᐱᓕᕆᐊᖃᖃᑎᖃᖅᐸᒃᐳᑦ 
ᐃᓕᓴᐃᔨᓂᒃ ᐃᓕᓐᓂᐊᖅᑎᑦᑎᓪᓗᑎᒃ 
ᑭᓱᑐᐃᓐᓇᕐᓂᒃ ᑕᑯᔭᒥᖕᓂᒃ ᓲᕐᓗ 
ᐃᓐᓈᕈᕐᓂᒃ ᐆᒪᔪᕐᓂᒡᓗ. 

ᑐᓵᔩᑦ 
ᑐᓵᔩᑦ ᐃᓄᖕᓂᒃ ᐃᑲᔪᖅᐸᒃᐳᑦ 
ᓄᓇᓕᖕᓄᐊᕌᖓᒥᒃ 
ᑐᓵᔨᐅᔭᕆᐊᖃᕌᖓᒥᒃ. 

ᑲᓇᑕᒥ ᓇᕈᓇᒃᐸᒃᑐᑦ ᐅᒥᐊᕐᔪᐊᒃᑯᑦ 
ᐊᐅᓪᓚᖅᑎᑦᑎᖃᑦᑕᖅᓯᒪᓕᖅᐳᑦ ᑲᓇᑕᐅᑉ 
ᐅᑭᐅᖅᑕᖅᑐᖓᒍᑦ ᐅᑭᐅᑦ 30-ᓄᑦ. ᓄᓇᕐᔪᐊᑉ 
ᑭᖕᒥᐊᓄᐊᖃᑦᑕᖅᓯᒪᖕᒥᔪᑦ, ᑲᓛᖦᖡᑦ ᓄᓈᓐᓄᑦ, 
ᓂᐅᕙᓐᓛᓐᒧᑦ ᓛᐸᑐᐊᕆᒧᓪᓗ.

ᒪᒃᑯᒃᑐᓂᒃ ᐃᓄᖕᓂᒃ ᐃᓕᓐᓂᐊᖅᑎᑦᑎᕙᒃᑐᑦ 
ᐊᐅᓪᓚᕈᔾᔨᔨᐅᓂᕐᒧᑦ. “ᓄᓇᓕᖕᒥᐅᓂᒃ” 
ᐃᖅᑲᓇᐃᔭᖅᑎᑖᖅᐸᒃᑐᑦ, ᓄᓇᕗᒻᒥᐅᓂᒃ 
ᐅᒥᐊᕐᔪᐊᕐᒥ ᐃᖅᑲᓇᐃᔭᕈᓐᓇᖁᔨᓪᓗᑎᒃ.

ᔭᐃᓴᓐ ᐃᑦᒪᓐᔅ ᐃᓅᔪᖅ ᓛᐸᑐᐊᕆᒥᑦ. 
ᐃᖅᑲᓇᐃᔭᖅᑐᖅ ᓇᕈᓇᒃᑎᓄᑦ ᑲᓇᑕᒥ 
ᐅᒥᐊᕐᔪᐊᓕᕆᔪᓂ. ᐃᖅᑲᓇᐃᔭᕐᕕᒋᓕᖅᑕᖓ 
ᐅᑭᐅᓄᑦ 7-ᓄᑦ.

ᐅᒥᐊᕐᔪᐊᖃᕐᓇᕈᓐᓃᖅᐸᒃᑐᖅ 
ᓯᑯᖃᓗᐊᓕᖅᑎᓪᓗᒍ ᐅᒥᐊᖅᑐᕐᓇᕈᓐᓃᖅᑎᓪᓗᒍ. 
ᐅᒥᐊᕐᔪᐊᖃᕐᓇᙱᓕᖅᑎᓪᓗᒍ ᐃᑦᒪᓐᔅ 
ᐃᖅᑲᓇᐃᔭᖅᑎᒻᒪᕆᖕᓂᒃ ᐃᓚᓕᐅᔾᔨᓯᒪᓕᖅᐸᒃᑐᖅ. 
ᐸᕐᓇᒃᓯᒪᕙᒃᖢᓂᓗ ᓇᓕᐊᖕᓄᑦ ᓄᓇᓕᖕᓄᑦ 
ᓂᐅᕐᕈᓛᕐᒪᖔᑕ ᑭᖑᓪᓕᕐᒥ.

ᐅᒥᐊᕐᔪᐊᖃᕐᓇᖅᓯᕙᒃᐳᖅ ᓯᑯᐃᖅᓯᒪᓕᖅᑎᓪᓗᒍ 
ᐅᒥᐊᖅᑐᕐᓇᖅᓯᑎᓪᓗᒍ. ᐅᒥᐊᕐᔪᐊᖃᕐᓇᓕᕌᖓᑦ 
ᐃᑦᒪᓐᔅ ᓯᕗᓕᖅᑎᐅᕙᒃᑐᖅ ᓇᕈᓇᒃᑐᓄᑦ. 
ᐊᐅᓚᑦᑎᕙᒃᑐᖅ ᑭᓱᓕᒫᓂᒃ ᐅᒥᐊᕐᔪᐊᕐᒥ 
ᑲᒪᒋᔭᐅᔪᓂᒃ.

 “ᖁᕕᐊᒋᓂᖅᐹᕆᔭᕋ 
ᐊᐅᓪᓚᕈᓐᓇᖅᐸᓚᐅᙱᓐᓇᒪ,” ᐃᑦᒪᓐᔅ ᐅᖃᖅᐳᖅ. 
“ᓄᓇᓐᓂᒃ ᖃᐅᔨᕚᓪᓕᕈᑎᒋᓕᓚᐅᖅᑕᕋ. 
ᐊᒻᒪᓗ ᐃᓄᖕᓂᒃ ᐊᓯᖏᓐᓂᙶᖅᑐᓂᒃ 
ᖃᐅᔨᒪᔭᖃᓕᖅᖢᖓ ᓲᕐᓗ ᑲᓛᖦᖡᑦ ᓄᓈᓐᓂᑦ, 
ᓄᓇᕗᒻᒥᑦ, ᓄᓇᑦᓯᐊᕐᒥᑦ, ᐊᓯᖏᓐᓂᒡᓗ.”

ᔭᐃᓴᓐ ᐃᑦᒪᓐᔅ ᐱᐅᒋᓂᖅᐹᕆᓯᒪᔭᖓ 
ᐅᐸᒋᐊᒃᓴᖅ ᓄᓇᕗᑦ ᓯᓚᑖᓂᑦ ᐸᐸ ᓯᑑ. 
ᓄᓇᓕᕋᓛᖕᒍᕗᖅ ᓯᑳᑦᓚᓐᒥᑦ ᐃᓄᖃᖅᖢᓂ 
15-ᖏᓐᓇᕐᓂᒃ.

“ᑕᐃᒪᐃᑦᑐᒥᒃ 
ᑕᑯᓚᐅᖅᓯᒪᓂᐊᕋᓱᒋᓚᐅᙱᓚᖓ,” 
ᐃᑦᒪᓐᔅ ᐅᖃᖅᑐᖅ.

ᓄᓇᕗᒻᒥ ᐱᐅᒋᓂᖅᐹᕆᓯᒪᔭᖓ ᐅᐸᒃᖢᒍ 
ᐊᓕᒃᓵᓐᑐᕋ ᑲᖏᖅᖢᖓ ᐅᕝᕙᓘᓐᓃᑦ 
ᓯᑳᕋᐃᓕᖕ ᕿᑭᖅᑕᖓ. ᐅᖃᖅᖢᓂ, 
“ᓯᓚᑦᑎᐊᕙᒻᒪᕆᐊᓘᓚᐅᖅᓯᒪᔪᖅ ᑭᒃᑯᓕᒫᓪᓗ 
ᖁᕕᐊᓱᒃᖢᑎᒃ.”

ᐃᑦᒪᓐ ᐅᖃᖅᑐᖅ ᐃᓄᐃᑦ ᒪᒃᑯᒃᑐᑦ ᓄᓇᒥᖕᓂᒃ 
ᐃᓕᖅᑯᓯᒥᖕᓂᒡᓗ ᖁᕕᐊᒋᔭᖃᖅᑐᑦ 
ᐃᖅᑲᓇᐃᔮᕆᓕᕈᓐᓇᕐᒪᔾᔪᒃ ᐅᒥᐊᕐᔪᒃᑰᖅᐸᒃᑐᓄᑦ 
ᓇᕈᕙᒃᑐᓄᑦ. 

ᖃᐅᔨᒋᐊᕈᒪᒍᕕᑦ ᖃᓄᐃᑦᑑᖕᒪᖔᑦ 
ᓇᕈᕙᒃᑐᑦ, ᖃᐅᔨᒋᐊᕐᕕᒋᓗᒍ 

ᐃᓕᓐᓂᐊᖅᑎᑦ ᓯᑯᒦᑦᑐᑦ, ᑖᒃᑯᐊ 
ᐱᓕᕆᐊᖃᖃᑎᖃᖅᑐᑦ ᑲᓇᑕᒥ ᓇᕈᕙᒃᑐᓂᒃ 

ᒪᒃᑯᒃᑐᓂᒃ ᐅᒥᐊᕐᔪᐊᕐᒦᑎᑦᑎᓪᓗᑎᒃ 
ᐊᐅᔭᒃᑯᑦ. ᐃᓕᓐᓂᐊᖅᑎᑦ ᓯᑯᒦᑦᑐᑦ 

ᐃᓕᓐᓂᐊᖅᑎᑦᑎᔨᖃᕐᒥᔪᑦ 
ᖃᐅᔨᓴᖅᑐᓕᕆᔨᓂᒃ, ᐃᓄᑐᖃᕐᓂᒃ, 
ᓴᓇᙳᐊᖅᑎᓂᒃ, ᓂᔾᔭᐅᓯᔭᖅᑎᓂᒃ, 

ᓯᕗᓕᕕᓂᓕᕆᔨᓂᒃ, ᐱᕙᓪᓕᐊᔪᓕᕆᔨᓂᒡᓗ 
ᒪᒃᑯᒃᑐᓂᒃ ᐃᓕᓐᓂᐊᖅᑎᑦᑎᕙᒃᑐᓂᒃ. 

ᐃᓕᓐᓂᐊᖅᑎᑦ ᐃᖅᑲᓇᐃᔮᖅᑖᕈᓐᓇᒻᒪᕆᒃᑐᑦ 
ᐅᒥᐊᕐᔪᐊᕐᒥ ᓇᕈᔪᓄᑦ ᐃᓚᐅᓚᐅᖅᑎᓪᓗᒋᑦ.

ᖃᐅᔨᒋᐊᕐᕕᒋᓗᒍ  
www.studentsonice.com 

ᑲᐅᒡᔭᒡᔪᒃ ᐊᒻᒪᓗ ᐊᖕᒍᑦ ᑕᖅᑭᕐᒦᑦᑐᖅ:  
ᐅᖃᓕᒫᒐᖅ 
ᑕᑯᓐᓇᒐᖃᕐᕕᖕᓅᖕᒐᔪᓄᑦ  
ᐅᓂᒃᑳᕐᒦᖖᒑᖅᑐᖅ ᑲᐅᒡᔭᒡᔪᒃ ᕿᑭᖅᑖᓘᑉ ᓂᒋᐊᓂ, ᐅᓂᒃᑳᖅᑐᐊᑦ: 
ᐃᓄᐃᑦ ᐅᒃᐱᕆᔭᖕᒋᑦ ᐅᓂᒃᑳᖅᑐᐊᑐᖃᖕᒋᓪᓗ, ᐋᖅᑭᒋᐊᖅᑕᐅᔪᖅ ᓂᐅᓪ 
ᑯᕆᔅᑕᕗ, ᓅᓪ ᒥᒃᑑᒪᑦ, ᐊᒻᒪᓗ ᓗᐃᔅ ᕝᓛHᐅᕐᑎ

ᐅᓂᒃᑳᖅᑕᐅᒃᑲᓐᓂᖅᑐᖅ ᑕᓃᔅ ᐸᑎᐸᔅ ᐊᒻᒪᓗ ᔪᓕᐊᓐ ᓚᒐᕐᑎ

ᐅᖃᖅᑎ 1

ᐅᖃᖅᑎ 2

ᐅᖃᖅᑎ 3

ᑲᐅᒡᔭᒡᔪᒃ: ᐃᓄᑐᐊᖅ 
ᐱᑦᑎᐊᖅᑕᐅᔪᓐᓇᖕᒋᑦᑐᖅ ᐃᓕᐊᕐᔪᒃ

ᐊᖕᒍᑦ ᑕᖅᑭᕐᒦᑦᑐᖅ:  
ᑲᐅᒡᔭᒡᔪᖕᒥᒃ ᓴᐳᔾᔨᔭᖅᑐᖅᑐᕕᓂᖅ

ᓄᓇᖅᑲᑎᖕᒐ

ᑭᓇᒃᑰᕙᑦ 

ᑖᓐᓇ ᐅᓂᒃᑳᖅ ᑲᐅᒡᔭᒡᔪᒃ 
ᐃᓕᐊᕐᔫᑉ ᒥᒃᓵᓄᑦ. ᐊᒥᓱᑦ 
ᐃᓄᐃᑦ ᐅᓂᒃᑳᖃᖅᐳᑦ 
ᐃᓕᐊᕐᔪᖕᓂᑦ. ᐃᓚᖕᒐ 
ᐅᓂᒃᑳᖃᖅᐳᖅ, 
ᑲᐅᒡᔭᒡᔫᑉ ᐊᖕᒐᔪᖕᒐ 
ᓴᐳᔾᔨᔭᖅᑐᖅᑐᖅ. ᑕᕝᕙᓂ, 
ᐊᖕᒍᑦ ᑕᖅᑭᕐᒦᑦᑐᖅ 
ᐃᑲᔪᕆᐊᖅᑐᖅ 
ᑲᐅᒡᔭᒡᔪᖕᒥᒃ. 

ᐊᒥᓱᓂᑦ 
ᐅᓂᒃᑳᖅᑕᖃᐅᖅᐳᖅ 
ᐊᖕᒍᑎᐅᑉ ᑕᖅᑭᕐᒦᑦᑑᑉ 
ᐃᑲᔪᖃᑦᑕᖅᑕᖕᒋᓐᓂᑦ 
ᐃᓄᐃᑦ 
ᐱᑦᑎᐊᖅᑕᐅᔪᓐᓃᕌᖕᒐᑕ.

ᐅᖃᖅᑎ 1: ᐅᐊᑦᑎᐊᕈᐊᓘᓕᖅᑐᖅ, ᓄᑲᑉᐱᐊᖅᑕᖃᓚᐅᖅᓯᒪᕗᖅ 
ᐊᑎᖃᖅᑐᒥ ᑲᐅᒡᔭᒡᔪᒃ. ᐊᑖᑕᖃᕋᓂ ᐊᓈᓇᖃᕋᓂᓗ. 
ᐱᖃᑎᑐᐊᕆᓚᐅᖅᑕᖕᒐ ᐊᖑᑦ ᑕᖅᑭᕐᒦᑦᑐᖅ. ᐅᖃᓪᓚᖃᑎᒌᒐᔪᓚᐅᖅᑑᒃ, 
ᑭᓯᐊᓂ ᐅᖕᒐᓯᒌᑦᑐᐊᓘᓪᓗᑎᒃ. 

ᐅᖃᖅᑎ 2: ᑲᐅᒡᔭᒡᔪᒃ ᓄᓇᖅᑲᑎᖕᒋᓐᓄᑦ ᐱᑦᑎᐊᖅᑕᐅᔪᓐᓇᓚᐅᖕᒋᑦᑐᖅ. 

ᓄᓇᖅᑲᑎᖕᒐ: ᐃᒦᓲᑎᖖᒐ ᐅᓇᖖᒐ! 

ᑲᐅᒡᔭᒡᔪᒃ: ᐳᐊᓗᖃᖕᒋᑦᑐᖕᒐ ᑕᐃᒫᒃ 
ᐅᖕᒐᓯᑦᑎᒋᔪᒧᑦ. ᐊᑏ ᖃᐃᑦᑎᖖᒐ, ᐅᕝᕙᓘᓐᓃᑦ 
ᐊᔾᔭᖅᓯᔾᔪᑎᒃᓴᕐᒥᒃ ᖃᑦᑕᕐᒥᒃ!

ᓄᓇᖅᑲᑎᖕᒐ: ᐳᐊᓗᒃᑕᖃᖕᒋᑦᑐᖅ, 
ᖃᑦᑕᖅᑕᖃᕐᓇᓂᓗ! ᐊᒡᒐᖕᓄᑦ ᐊᒻᒪᓗ 
ᓂᕐᔪᑎᐅᑉ ᓇᑲᓱᖕᒐᓂᑐᐊᖅ! ᒫᓐᓇ 
ᑕᐅᕗᖖᒐᓕᕆᑦ! 

ᐅᖃᖅᑎ 3: ᓄᑲᑉᐱᐊᖅ ᕿᒻᒥᓂᑦ 
ᓯᓂᖃᑎᖃᖃᑦᑕᖅᑐᖅ ᓯᓚᒥ. ᐊᖕᒍᑎᓄᑦ 
ᐊᕐᓇᓄᓪᓗ ᐊᖅᑯᓵᖅᑕᐅᔭᕌᖕᒐ ᐊᒡᒐᖕᒋᑦ 
ᐃᓯᒐᖕᒋᓪᓗ ᑐᑎᔭᐅᕙᑦᑐᑎᒃ. ᐊᖕᒍᑦ 
ᑕᖅᑭᕐᒦᑦᑐᖅ ᐱᐅᒃᓴᓚᐅᖕᒋᑦᑐᖅ ᑕᑯᓐᓈᕆᐊᒃᓴᖅ 
ᐱᖃᑎᖕᒐ ᐱᑦᑎᐊᖅᑕᐅᖃᑦᑕᖖᒋᑎᓪᓗᒍ. 

ᓄᓇᖅᑲᑎᖕᒐ: ᓂᐱᖃᖖᒋᓚᐅᕆᑦ! ᐊᕝᕕᐊᖕᒍᔭᐃᓐᓇᖅᑐᕈᓘᔪᑎᑦ. 
ᓴᓗᒻᒪᖅᓴᕆᐊᖅᑐᓚᐅᒃᑭᑦ ᖁᓪᓖᑦ ᐅᒃᑯᓰᓪᓗ! 

ᑲᐅᒡᔭᒡᔪᒃ: ᐄ, ᑕᐃᒫᒃ ᐅᖃᑐᐊᕈᕕᑦ. ᑭᓱᒧᓪᓕ ᓴᓗᒻᒪᕐᓂᐊᕋᑭᑦ? 

ᓄᓇᖅᑲᑎᖕᒐ: ᐊᓐᓄᕌᕐᓄᑦ! 

ᐅᖃᖅᑎ 1: ᓄᑲᑉᐱᐊᖅ ᐊᑲᐅᓯᔾᔪᑎᒋᔭᑐᐊᕆᖃᑦᑕᓚᐅᖅᑕᖕᒐ 
ᐅᖃᓪᓚᖃᑎᖃᖅᑐᓂ ᐊᖕᒍᒻᒥᒃ ᑕᖅᑭᕐᒦᑦᑐᒥᒃ. 

ᑲᐅᒡᔭᒡᔪᒃ: ᐊᖕᒐᔪᑯᓘᒃ ᑕᖅᑮ, ᒪᐅᖖᒐᓚᐅᕆᑦᑑᖅ ᐃᑲᔪᕐᓂᐊᕋᕕᖖᒐ. 

ᐊᖕᒍᑦ ᑕᖅᑭᕐᒦᑦᑐᖅ: ᐄᖕᒍᓂᐊᖅᑐᖅ, ᓄᑳᒃ. ᐱᕙᒌᔭᑲᐃᓐᓇᕐᓛᒃᑲ ᕿᒻᒥᒃᑲ. 
ᖃᐃᓂᐊᖅᐳᖕᒐ. 

ᑲᐅᒡᔭᒡᔪᒃ: ᑕᑯᓂᐊᖅᐸᒋᑦ ᒧᒥᕐᕕᖕᒥᑦ. ᐃᒡᓗᓕᐅᖅᑕᐅᓯᒪᔪᖅ ᐅᔭᖃᓂᒃ. 
ᐅᓐᓄᑕᒫᖅ ᓄᓇᖅᑲᑎᒃᑲ ᒧᒥᖃᑦᑕᖅᑐᑦ, ᐊᒻᒪᓗ ᐊᓃᓐᓇᕆᐊᖃᖅᑕᕋ 
ᑕᑕᓗᐊᓕᑐᐊᕌᖕᒐ ᐃᕐᖕᒍᓯᖅ. ᓂᕕᖖᒐᖅᑕᐅᕙᑦᑐᖕᒐᓗ ᐊᐃᕕᐅᑉ 
ᑑᒑᖕᒋᓐᓂᒃ ᐊᑐᖅᑐᑎᒃ ᓱᕐᓗᒃᑯᑦ. 

ᐊᖕᒍᑦ ᑕᖅᑭᕐᒦᑦᑐᖅ: ᐄ, ᓄᑳᒃ, ᖃᐃᓂᐊᖅᑐᖕᒐ. 

ᐅᖃᖅᑎ 2: ᐅᓐᓄᒃᑎᓪᓗᒍ, ᓄᓇᖅᑲᑎᓕᒫᖕᒋᑦ ᒧᒥᕐᕕᓕᐊᖅᑐᑦ. ᑲᐅᒡᔭᒡᔪᒃ 
ᐊᓂᑦᑎᒃᑲᓐᓂᕆᐊᖃᓚᐅᖅᑐᖅ.

ᐅᖃᖅᑎ 3: ᓄᓇᖅᑲᑎᖕᒋᑦ ᒧᒥᕇᕐᒪᑕ, ᑲᐅᒡᔭᒡᔪᒃ ᓂᕕᖖᒐᖅᑕᐅᕗ 
ᒧᒥᕐᕕᖕᒥ ᓱᕐᓗᒥᑎᒍᑦ ᐊᐃᕕᐅᑉ ᑑᒑᖕᒋᓐᓂᒃ ᐊᑐᖅᑐᑎᒃ. ᐊᓂᒻᒪᑕ, ᐊᖕᒍᑎ 

ᑕᖅᑭᕐᒦᑦᑐᖅ ᓴᖅᑭᒃᐳᖅ ᐃᓗᐊᓄ. 

ᐊᖕᒍᑦ ᑕᖅᑭᕐᒦᑦᑐᖅ: ᐅᕗᖖᒐᖅᐳᖕᒐ! 

ᑲᐅᒡᔭᒡᔪᒃ: ᖁᔭᓐᓇᒦᒃ ᖃᐃᒐᕕᑦ, 
ᐊᖕᒐᔪᑯᓘᒃ. 

ᐅᖃᖅᑎ 1: ᓄᓇᖅᑲᑎᖕᒋᑦ ᑐᓴᕐᒪᑕ 
ᑲᐅᒡᔭᒡᔪᖕᒥᒃ ᐅᖃᓪᓚᒃᑐᒥᒃ ᐊᖕᒍᒻᒧᑦ 
ᐹᖕᒐ ᐃᓕᓯᕕᐅᖃᑦᑕᓕᖅᑐᖅ 
ᐅᔭᖅᑲᓂᒃ. 

ᑲᐅᒡᔭᒡᔪᒃ: ᐊᔪᖅᓯᒃᐳᒍᒃ! ᓱᓂᐊᓕᖅᐱᓄᒃ? 

ᐊᖕᒍᑦ ᑕᖅᑭᕐᒦᑦᑐᖅ: ᓄᓇᖅᑲᑎᓐᓄᑦ ᐅᕗᖖᒐᐅᔾᔨᖁᑲᐃᓐᓇᕆᑦ ᑐᒃᑑᑉ 
ᐊᒥᖕᒐᓂᒃ ᖃᒧᑏᓐᓃᒃᑐᓂᑦ ᐊᔪᖅᓯᑎᑕᐅᓚᐅᖕᒋᓐᓂᑦᑎᓐᓂᒃ. 

ᑲᐅᒡᔭᒡᔪᒃ: ᓄᓇᖅᑲᑏ, ᐊᑏ, ᖃᐃᑦᑎᑲᐃᓐᓇᖖᒐ ᑐᒃᑑᑉ ᐊᒥᖕᒐᓂᒃ 
ᖃᒧᑎᓐᓃᒃᑐᓂᑦ! 

ᓄᓇᖅᑲᑎᖕᒐ: ᐅᕝᕙ, ᐊᕿᑦᑐᖕᒐᔫᖅ! ᑎᕆᐊᕕᓂᖅᑕᓕᒃ ᐊᒥᕐᒥᒃ! ᕼᐊ! 
ᓈᒻᒪᑦᑎᐊᖅᑐᖅ ᐃᕝᕕᑎᑑᖅᑐᓄᑦ!  

ᐅᖃᖅᑎ 2: ᐊᖕᒍᑦ ᑕᖅᑭᕐᒥᐅᑕᐅᑉ ᑎᕆᐊᖅ ᐆᒻᒪᖅᑎᒃᐹ. 
ᐸᖕᒐᓕᒃᓯᓪᓗᓂᓗ ᐊᔭᖅᑲᑦ ᐊᑯᓐᓂᖕᒋᑎᒍᑦ. ᓄᓇᖅᑲᑎᖕᒋᑦ 
ᐊᖑᓯᓇᓱᓯᑲᐅᑎᒋᓪᓗᑎᑦ. ᐹᓪᓚᒃᑐᑎᑦ ᖃᓕᕇᓕᖃᑦᑕᐅᑎᕗᑦ, ᐃᓚᖕᒐᓗ 
ᐊᖕᒍᑦ ᑐᖁᓪᓗᓂ. 

ᐅᖃᖅᑎ 3: ᑎᕆᐊᖅ ᐸᖕᒐᓕᒃᑐᓂ ᒧᒥᕐᕕᖕᒧᑦ ᐅᑎᖅᐳᖅ. ᐅᒥᖕᒋᓪᓗ 
ᐊᐅᖕᒋᓐᓇᐅᓪᓗᑎᒃ. 

ᐊᖕᒍᑦ ᑕᖅᑭᕐᒦᑦᑐᖅ: ᐊᑏᓗᒃᑲᓐᓂᖅ, ᑎᕆᐊᕋᓛᖅ. ᓱᒃᑲᓕᔪᐊᓘᓗᑎᑦ 
ᐸᖕᒐᓕᒃᑯᕕᑦ ᓄᓇᖅᑲᑎᖕᒋᑦ ᐊᖕᒍᓯᓇᓱᒃᑲᓐᓂᕐᓂᐊᖅᑐᑦ. 

ᐅᖃᖅᑎ 1: ᒪᕐᕈᐊᖅᑎᒃᑲᓐᓂᖅᑐᓂ, ᑎᕆᐊᕋᓛᖅ ᐸᖕᒐᓕᒃᑲᓐᓂᖅᐳᖅ 
ᐅᔭᖅᑲᑦ ᐊᑯᓐᓂᖕᒋᑎᒍᑦ, ᐊᖕᒍᔭᐅᓇᓱᒃᑲᓐᓂᖅᑐᓂᓗ. ᐊᑐᓂᓗ, 
ᐹᓪᓚᒃᑐᖃᕌᖕᒐᒥᒃ ᑐᖁᔪᖃᐃᓐᓇᖅᑐᖅ. ᓴᐱᓕᕐᒪᑕ ᐊᖏᕐᕋᖅᐳᑦ. 

ᐊᖕᒍᑦ ᑕᖅᑭᕐᒦᑦᑐᖅ: ᑎᕆᐊᕋᓛᖅ, ᐊᒡᒐᓚᐅᕆᑦ ᐊᓂᓂᐊᕋᑦᑕ. 

ᐅᖃᖅᑎ 2: ᑎᕆᐊᖅ ᐊᓱᐃᓪᓛᒃ ᐊᒡᒐᒃᑲᒥᑦ, ᐊᖕᒍᑦ ᑕᖅᑭᕐᒥᐅᑕᖅ 
ᑲᐅᒡᔭᒡᔪᓪᓗ ᐊᓂᔪᓐᓇᖅᓯᕘᒃ!

ᐊᖕᒍᑦ ᑕᖅᑭᕐᒦᑦᑐᖅ: ᑐᒥᖃᖅᑕᐃᓕᒪᓂᐊᖅᐳᑎᑦ, ᑲᐅᒡᔭᒡᔫᒃ. 
ᒪᓕᒃᑕᐅᔪᒪᖕᒋᓐᓇᓐᓄᒃ. 

ᐅᖃᖅᑎ 3: ᑕᒪᒃᑮᒃ ᓄᓇᖕᒐᑕ ᐅᖕᒐᓯᒋᔮᓄᑦ ᐱᓱᒃᑑᒃ

ᐊᖕᒍᑦ ᑕᖅᑭᕐᒦᑦᑐᖅ: ᑏᒐᕐᓂᐊᕋᒃᑭᑦ, ᐊᒻᒪᓗ ᐊᐱᕆᔭᕌᖕᒐᒃᑭᑦ, 
“ᐊ’ᐋᖕᒍᕚ?” ᑭᐅᒋᐊᖃᕐᓂᐊᖅᑐᑎᑦ, “ᐋᒃᑲ, ᐊ’ᐋᖕᒍᖕᒋᑦᑐᖅ.” 

ᑲᐅᒡᔭᒡᔪᒃ: ᐄ, ᐊᖕᒐᔪᑯᓘᒃ, ᑐᑭᓯᔪᖕᒐ. 

ᐅᖃᖅᑎ 1: ᐊᖕᒍᑦ ᑕᖅᑭᕐᒥᐅᑉ ᐃᐸᕋᐅᑖ ᐱᕚ ᑏᒐᖅᑐᓂᐅᓪᓗ 
ᓄᑲᒃᐱᐊᖅ. 

ᐊᖕᒍᑦ ᑕᖅᑭᖅᒦᑦᑐᖅ: ᐋᓐᓂᖅᐱᑦ, ᓄᑳ? 

ᑲᐅᒡᔭᒡᔪᒃ: ᐋᒃᑲ, ᐋᓐᓂᖕᒋᑦᑐᖕᒐ. 

ᐅᖃᖅᑎ 2: ᐊᖕᒍᑦ ᑕᖅᑭᕐᒥᐅᑕᐅᑉ ᑏᒐᒃᑲᓐᓂᖅᐹ. 

ᐊᖕᒍᑦ ᑕᖅᑭᕐᒦᑦᑐᖅ: ᐊ’ᐋᖕᒍᕚ, ᓄᑳᒃ? 

ᑲᐅᒡᔭᒡᔪᒃ: ᐋᒃᑲ, ᐋᓐᓂᖕᒋᑦᑐᖕᒐ. 

ᐅᖃᖅᑎ 3: ᑕᕝᕙᖖᒐᕐᔪᐃᓐᓇᖅ, 
ᓄᑲᑉᐱᐊᖅ ᐊᖕᒋᓪᓕᕗᖅ. ᐊᖕᒍ 
ᑕᖅᑭᕐᒥᐅᑕᐅᑉ ᐱᖕᒐᔪᐊᓂ ᑏᒐᖅᐹ. 

ᐅᖃᖅᑎ 1: ᐊᖕᒋᓪᓕᒃᑲᓐᓂᖅᐳᕐᓗ ᓄᑲᑉᐱᐊᖅ. ᐊᖕᒍᑦ ᑕᖅᑭᕐᒥᐅᑕᐅᑉ 
ᑏᒐᖅᐹ ᑲᑎᑦᑐᒋᑦ ᐱᖕᒐᓲᔪᖅᑐᑦ, ᐊᒻᒪᓗ ᓄᑲᑉᐱᐊᖅ ᐊᖕᒋᓪᓕᔪᐊᓘᕗᖅ 
ᓴᖖᒋᔪᐊᓘᓕᖅᑐᓂᓗ. 

ᐊᖕᒍᑦ ᑕᖅᑭᕐᒦᑦᑐᖅ: ᐅᑎᓕᕐᓗᒃ. ᓇᓄᕐᓂᑦ ᐱᖕᒐᓱᓂᑦ 
ᓄᓇᓕᓐᓅᖁᔨᓂᐊᖅᐳᖕᒐ ᖃᐅᔨᑎᓐᓂᐊᕋᕕᒋᑦ ᓄᓇᓕᓐᓃᑦᑐᑦ 
ᐊᔪᖕᒋᓐᓂᕆᔭᕐᓂᒃ. 

ᐅᖃᖅᑎ 2: ᓇᓄᐃᑦ ᑎᑭᕌᕗᑦ ᑕᑯᓐᓈᖅᑐᑎᒃ ᑲᐅᒡᔭᒡᔪᒃ ᐊᖕᒍᓪᓗ 
ᑕᖅᑭᕐᒥᐅᑕᖅ. 

ᓄᓇᖅᑲᑎᖕᒐ: ᓇᐅᒡᓕ ᑲᐅᒡᔭᒡᔪᒃ? 
ᓇᓄᕐᒨᕐᓚᕗᑦ ᓂᕆᔭᐅᓂᐊᕐᒪᑦ. 

ᐅᖃᖅᑎ 3: ᑲᐅᒡᔭᒡᔪᒃ 
ᓴᖅᑭᑉᐳᖅ 
ᑕᕐᕆᓯᒪᔪᓐᓃᖅᖢᓂ. 

ᑲᐅᒡᔭᒡᔪᒃ: ᐅᕝᕙᐅᕗᖕᒐ! 

ᓄᓇᖅᑲᑎᖕᒐ: ᑲᐅᒡᔭᒡᔪᒃ 
ᐊᖕᒋᓪᓕᔪᕕᓂᐊᓗᒃ!

ᐅᖃᖅᑎ 1: ᑲᐅᒡᔭᒡᔪᒃ 
ᐅᓪᓚᒃᓯᕗᖅ ᓇᓄᕐᓄᑦ. ᑎᒍᓯᕗᖅ 
ᓇᓅᑉ ᓂᐅᖕᒋᓐᓂᒃ, ᓇᓄᖅ 
ᐃᒋᑳᓪᓚᒃᐸᐅᒃ ᓄᓇᒧᑦ, ᑐᖁᕗᖅ. 
ᑕᐃᒫᒃᓴᐃᓐᓇᕐᓗ ᐱᕙᐃ ᓇᓅᒃ. 

ᓄᓇᖅᑲᑎᖕᒐ: ᕿᒫᑕ! ᕿᒫᓗᑕ ᐊᔪᖕᒋᑦᑐᐊᓗᒻᒥᒃ ᑲᐅᒡᔭᒡᔪᖕᒥᒃ!

ᐅᖃᖅᑎ 2: ᐃᓄᐃᑦ ᑲᑉᐱᐊᑦᑕᑦᑎᐊᖅᐳᑦ ᑲᐅᒡᔭᒡᔪᖕᒥᑦ, 
ᕿᒫᔪᐃᓐᓇᐅᓪᓗᑎᓪᓗ ᓇᒧᕈᓘᔭᖅ. ᕿᒫᑎᑕᐃᓐᓇᕆᓪᓗᓂᒋᑦ. 
ᐊᖕᒍᓯᔭᕌᖕᒐᒥᒃ ᓄᓇᖅᑲᑎᒥᓂᒃ, ᖁᒻᒧᐊᑦᑎᒃᐸᑉᐸᐃ. 

ᑲᐅᒡᔭᒡᔪᒃ: ᐃᖅᑲᐅᒪᕕᑦ ᓂᕕᖖᒐᖅᑎᓚᐅᖅᓯᒪᒐᕕᖖᒐ ᓱᕐᓗᒃᑯᑦ 
ᐊᑐᖅᑐᑎᑦ ᑑᒑᓂᒃ? 

ᐅᖃᖅᑎ 3: ᑲᐅᒡᔭᒡᔪᒃ ᐃᒋᑉᐸᐅᒃ ᓄᓇᖅᑲᑎᓂ ᓄᓇᒧᑦ ᐊᓯᐊᓂᓗ 
ᑎᒍᓯᓪᓗᓂ. 

ᑲᐅᒡᔭᒡᔪᒃ: ᐃᖅᑲᐅᒪᕕᑦ ᓴᓗᒻᒪᖅᓴᐃᑎᓚᐅᖅᓯᒪᒐᕕᖖᒐ ᐃᐱᕐᓂᒃ 
ᐅᒃᑯᓯᕐᓂᒃ ᐊᒻᒪᓗ ᖁᓪᓕᕐᓂᒃ? 

ᐅᖃᖅᑎ 1: ᑲᐅᒡᔭᒡᔪᒃ ᐃᒋᑦᑐᓂᐅᒃ ᐊᖕᒍᑦ ᐊᓯᐊᓂᓗ ᑎᒍᓯᓪᓗᓂ. 

ᑲᐅᒡᔭᒡᔪᒃ: ᐳᐃᒍᖅᑭᑦ ᐳᐊᓗᖃᖅᑎᓚᐅᖅᓯᒪᖖᒋᓐᓇᕕᖖᒐ 
ᐃᒥᖅᑕᖁᔨᓪᓗᑎᑦ? 

ᐅᖃᖅᑎ 2: ᑲᐅᒡᔭᒡᔫᒃ ᐃᒋᒃᑭᓪᓗᓂᐅᒃ. ᒪᕐᕉᖕᓂᒃ 
ᐊᕐᓇᖅᑕᖃᓚᐅᖅᐳᖅ ᓄᓈᓐᓂ ᑲᐅᒡᔭᒡᔫᒃ ᐱᐅᒋᓪᓗᓂᒋᒃ. 

ᐅᖃᖅᑎ 3: ᓄᓕᐊᖅᑖᕆᔪᒪᓪᓗᓂᒋᒃ ᐊᐱᕆᓚᐅᖅᐸᐃ. ᐊᓱᐃᓪᓛᒃ, 
ᒪᕐᕉᒃ ᐊᕐᓈᒃ ᓄᓕᐊᖅᑖᕆᓪᓗᓂᒋᒃ ᑲᐅᒡᔭᒡᔫᒃ ᐊᒻᒪᓗ 
ᐱᑦᑎᐊᖖᒋᑕᐅᓚᐅᖅᓯᒪᔪᓐᓃᖅᑐᓂ! 

ᑎᑎᕋᐅᓯᕆᒍᒃ  
ᐅᓇ!

ᑎᔅᓯᓇᖅᑐᒥᒃ ᑎᑎᕋᕆᑦ ᓄᑕᕋᐅᑉ
ᖃᓄᐃᓕᐅᕐᓂᕆᔭᖕᒐᓂᒃ, ᐱᖃᑎᖕᓄᑦ

ᐅᖃᐅᓯᕆᒍᒃ!

ᑐᓴᕋᓐᓈᕈᒃ ᓲᓴᓐ 
ᐊᒡᓘᑲᖅ

ᐃᓕᓐᓂᐊᕆᑦ ᓴᓈᒃᓴᑦ 
ᖃᕋᓴᐅᔭᓪᓗ ᒥᒃᓵᓄᑦ

ᐊᕿᔭᕐᓂᖅ 
ᓄᓇᕐᔪᐊᕐᒥ 
ᑎᑎᕋᐅᑕᐅᔪᑦ


